
Монгол Улсын Их Хурлын 2015 оны намрын ээлжит чуулганы 

2016 оны 01 дүгээр сарын 08-ны өдөр /Баасан гараг/-ийн чуулганы 

нэгдсэн хуралдааны гар тэмдэглэл
 
           Улсын Их Хурлын дарга З.Энхболд ирц, хэлэлцэх асуудлыг танилцуулж, хуралдааныг даргалав.
 
           Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 44 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 
           Чөлөөтэй: Р.Амаржаргал, Сүхбаатарын Батболд, Д.Бат-Эрдэнэ, Л.Болд,   Р.Бурмаа, С.Бямбацогт, Ц.Дашдорж, Б.Наранхүү, С.Оюун, Ц.Оюунбаатар, Ч.Сайханбилэг, О.Содбилэг, Д.Тэрбишдагва, Ч.Улаан, Ч.Хүрэлбаатар, Л.Цог, Л.Энх-Амгалан, М.Энхболд, Ө.Энхтүвшин, Ж.Эрдэнэбат;


Өвчтэй: М.Батчимэг, Б.Болор;
           Тасалсан: О.Баасанхүү, Х.Баттулга, М.Зоригт, Д.Оюунхорол, Д.Хаянхярваа, Ж.Энхбаяр;


Хоцорсон: Н.Батбаяр-38 минут, Ж.Батзандан-1 цаг 39 минут, С.Ганбаатар-1 цаг 10 минут. Д.Зоригт-1 цаг, Д.Лүндээжанцан-1 цаг 21 минут, Г.Уянга-14 минут.

Улсын Их Хурлын дарга З.Энхболд хэлэлцэх асуудлын дарааллаас Монгол Улсын Засгийн газраас 2015 оны 12 дугаар сарын 18-ны өдөр өргөн мэдүүлсэн “Монгол Улсын төрөөс хүн амын хөгжлийн талаар баримтлах цогц бодлого батлах тухай” Улсын Их Хурлын тогтоолын төслийг хасахыг мэдэгдэв. 

Нэг. Боловсролын тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.12.17-ны өдөр өргөн мэдүүлсэн, хэлэлцэх эсэх үргэлжилнэ/

Хэлэлцэж буй асуудалтай холбогдуулан Боловсрол, соёл, шинжлэх ухааны сайд Л.Гантөмөр,  Боловсрол, соёл, шинжлэх ухааны яамны Стратегийн бодлого, төлөвлөлтийн газрын дарга Б.Насанбаяр нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа, референт Р.Болормаа нар байлцав.

Төслийн талаар Улсын Их Хурлын гишүүн Д.Батцогт, Я.Содбаатар, С.Одонтуяа нар дэмжиж үг хэлэв.

З.Энхболд: - Байнгын хорооны саналаар Боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт, өөрчлөлт оруулах тухай, Дээд боловсролын санхүүжилт, суралцагчдын нийгмийн баталгааны тухай хуульд нэмэлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай хуулиудын төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя.
 

           Зөвшөөрсөн:             37
           Татгалзсан:                 6
           Бүгд:                          43
           86.0 хувийн саналаар Байнгын хорооны санал дэмжигдлээ.


Боловсролын тухай хуульд нэмэлт, өөрчлөлт оруулах тухай болон холбогдох бусад хуулийн төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 11 цаг 01 минутад хэлэлцэж дуусав.

Хоёр. Эрүүгийн байцаан шийтгэх хуулийн зарим заалт Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай Үндсэн хуулийн цэцийн 2015 оны 16 дугаар дүгнэлт

Хэлэлцэж буй асуудалтай холбогдуулан Үндсэн хуулийн цэцийн гишүүн Т.Лхагваа оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Т.Оюунчимэг, референт Ч.Батбямба  нар байлцав.

Үндсэн хуулийн цэцийн дүгнэлтийг  Үндсэн хуулийн цэцийн гишүүн Т.Лхагваа, Цэцийн дүгнэлтийн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Тэмүүжин нар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Р.Гончигдоржийн тавьсан асуултад Улсын Их Хурлын гишүүн Х.Тэмүүжин хариулж, тайлбар хийв.

Улсын Их Хурлын гишүүн Х.Тэмүүжин Монгол Улсын Үндсэн хуулийн цэцийн тухай хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулиудын төслийг Улсын Их Хурал баталсны дараа Үндсэн хуулийн цэцийн 2015 оны 16 дугаар дүгнэлтийг хэлэлцэх нь зүйтэй гэсэн горимын санал гаргав.

З.Энхболд: -Улсын Их Хурлын гишүүн Х.Тэмүүжингийн гаргасан, Монгол Улсын Үндсэн хуулийн цэцийн тухай хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулиудын төслийг Улсын Их Хурал баталсны дараа Үндсэн хуулийн цэцийн 2015 оны 16 дугаар дүгнэлтийг хэлэлцэх нь зүйтэй гэсэн горимын саналыг дэмжье гэсэн санал хураалт явуулъя.
 

            Зөвшөөрсөн:              27
            Татгалзсан:                17
            Бүгд:                           44
            61.4 хувийн саналаар горимын санал дэмжигдлээ.


 Үндсэн хуулийн цэцийн 16 дугаар дүгнэлтийг Монгол Улсын Үндсэн хуулийн цэцийн тухай хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай хуулиудын төслийг Улсын Их Хурал баталсны дараа хэлэлцэхээр тогтож, асуудлыг хойшлуулав.

Уг асуудлыг 11 цаг 28  минутад хэлэлцэж дуусав.

Сонгуулийн  тухай хуулийн эцсийн найруулга

Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны нарийн бичгийн дарга Ц.Болдсайхан, Ажлын албаны дарга Д.Баяндүүрэн нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Ч.Ариунхур байв.

Улсын Их Хурлын дарга З.Энхболд Сонгуулийн тухай хуулийн эцсийн найруулгыг танилцуулав. Сонгуулийн тухай хуулийн эцсийн найруулгатай холбогдуулан Улсын Их Хурлын гишүүн Ц.Даваасүрэн, Д.Дэмбэрэл, Р.Гончигдорж, Сундуйн Батболд, Н.Энхболд, Н.Батбаяр, Ц.Нямдорж нарын тавьсан асуултад Төрийн байгуулалтын байнгын хорооны дарга А.Бакей, Улсын Их Хурлын Тамгын газрын Ерөнхий нарийн бичгийн дарга Б.Болдбаатар нар хариулж, тайлбар хийв.

Улсын Их Хурлын гишүүн Д.Лүндээжанцан, Ц.Даваасүрэн, Р.Гончигдорж, Ц.Цолмон, Ж.Батсуурь, Н.Энхболд, З.Баянсэлэнгэ нар санал хэлэв. 

Улсын Их Хурлын гишүүд дээрх хуулийн эцсийн найруулгатай 13:21 цагт танилцлаа.


Бусад. Улсын Их Хурлын гишүүн С.Одонтуяа, С.Эрдэнэ нарын урилгаар нийслэлийн Баянгол дүүргийн ерөнхий боловсролын сургуулиудын багш, ажилтны төлөөлөл нийт 47 иргэн, Улсын Их Хурлын гишүүн Н.Номтойбаярын урилгаар Архангай аймгийн Хайрхан сумын Уяачдын холбооны төлөөлөл нийт 10 иргэн Улсын Их Хурлын чуулганы нэгдсэн хуралдааны үйл ажиллагаа, Төрийн ордонтой танилцав. 
 


Чуулганы хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Ерөнхий нарийн бичгийн дарга Б.Болдбаатар, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн Хуралдаан зохион байгуулах албаны шинжээч Б.Баярсайхан, Р.Дэлгэрмаа нар хариуцан ажиллав.

Өнөөдрийн чуулганы нэгдсэн хуралдаан 2 цаг 50 минут үргэлжилж, ирвэл зохих 76 гишүүнээс 48 гишүүн ирж, 63.1 хувийн ирцтэйгээр 13 цаг 31 минутад өндөрлөв.
 

            Тэмдэглэлтэй танилцсан:
            ТАМГЫН ГАЗРЫН ЕРӨНХИЙ

            НАРИЙН БИЧГИЙН ДАРГА                                                 Б.БОЛДБААТАР
 

            Тэмдэглэл хөтөлсөн:

            ПРОТОКОЛЫН АЛБАНЫ

            ШИНЖЭЭЧ                                                                            М.НОМИНДУЛАМ

МОНГОЛ УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ 2016 ОНЫ 01 ДҮГЭЭР САРЫН 08-НЫ ӨДӨР /БААСАН ГАРАГ/-ИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
            З.Энхболд: -Гишүүдэд өглөөний мэнд хүргэе. Гадаа байгаа гишүүд орж ирье. 2016 оны намрын ээлжит чуулганы 01 дүгээр сарын 08-ны өдрийн хуралдаан. Ирц 40 гишүүн, 52.6 хувьтай эхэлж байна. Өчигдрийнхөө зогссон газар Боловсролын хуулиасаа үргэлжлэн явагдана. Хоёр дахь асуудлаа Засгийн газар татаж авах уу? Баярцогт сайд. Энэ нөгөө Үндэсний хөгжлийн цогц бодлогоор Их Хурал батлахаа больсон асуудал байна. Явуулна биш, сая батлагдсан Үндэсний хөгжлийн дотор Засгийн газар батална гэсэн байна шүү дээ. Тэгвэл өнөөдрийн хэлэлцэх асуудлаас үүнийг хаслаа. Баярцогт сайд Засгийн газрын хурлаар хуульд нийцүүлэн татаж аваарай. Хоёрдугаар асуудал нь Үндсэн хуулийн цэцийн 2015 оны 16 дугаар дүгнэлт байна. Энэ дүгнэлтийн дараа Сонгуулийн хуулийн эцсийн  найруулга сонсоно. Нэлээн зузаан хууль байгаа. Гишүүдийн ажлыг хөнгөвчлөх үүднээс редакцын засварыг нь тусад нь нэлээн олон хуудас юм ингээд тараасан байгаа. Эхний хоёр асуудлыг хэлэлцэж байхад үүнийгээ уншаад тэгээд Үндсэн хуулийн цэцийн дүгнэлтийн дараа 3 дахь асуудлаар Сонгуулийн хуулийн эцсийн найруулгыг сонсъё. 

Нэг. Боловсролын тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.12.17-ны өдөр өргөн мэдүүлсэн, хэлэлцэх эсэх үргэлжилнэ/


Өчигдөр үг хэлэх хүрээд зогссон байгаа. Батцогт гишүүн. Боловсролын тухай болон холбогдох бусад  хуульд нэмэлт, өөрчлөлт оруулах тухай хуулиудын төсөл дээр үг хэлнэ. Батцогт гишүүн.


Д.Батцогт: -Баярлалаа. Гишүүдийн өглөөний амгаланг айлтгая. Энэ хуулийг дэмжиж байгаа. Ер нь төрөөс боловсролын талаар баримтлах бодлогын бичиг баримт батлагдаад боловсролын багц хуульд өөрчлөлт орно гээд нийгэмд хүлээлт үүсчихсэн байгаа ийм өөрчлөлт л дөө. Харин ч удаж байж орж ирж байна гэж бодож байгаа. Бодвол нэлээн бодож байж оруулж ирж байгаа байх л даа. Гэхдээ энэ дотор харах юм их байна. Өнөөдөр Улсын Их Хурлын гишүүдийн өчигдөр олон зүйл ярьсан. Гантөмөр сайд Улсын Их Хурлын гишүүдийн үгийг нэлээн сайн анхааралтай бичиж тэмдэглэж авч, хэлэлцүүлгийн явцад  нь анхаарах ёстой гэж бодож байгаа юм. Яагаад вэ гэхээр Улсын Их Хурлын гишүүдийн ярьж байгаа тэр зүйл бол иргэд сонгогчдынх нь байнга ярьж байдаг ийм зүйлүүдийн тухай өчигдөр ярьж байна лээ. Бүхэл дүнгээр харах юм бол би боловсролын салбарыг сайн ажиллаж байгаа, Гантөмөр сайд сайн ажиллаж байгаа сайд нарын нэг гэж боддог. Нэг хардлага бол ерөнхий боловсролын салбарыг жаахан түлхүү анхаараад байна уу даа гэдэг хардлага надад байгаад байгаа юм. 


Ялангуяа хөдөө орон нутгаар яваад ард иргэдтэй уулзаж байхад их дээд боловсролын тогтолцоо их дээд боловсролын салбарт шүүмжлэлтэй хандаж байна л даа. Олон хүүхдээ сургах гэж, тэд нарынхаа сургалтын төлбөрийг хийх гэж айл өрхүүд өр зээлд ордог ийм шүүмжлэлүүдийг их  хэлж байгаа. Энэ бол энэ дөрвөн жилийн явдал биш л дээ. Өнгөрсөн хорин хэдэн жилийн хугацаанд бид нарын хийсэн боловсролын салбарт хийсэн энэ гажуудлаас болоод өнөөдөр айл өрхүүдийн амьдрал хүртэл өөр болоод байгаа юм. 


Олон замбараагүй их дээд сургуулиуд байна. Энд нь ерөнхий боловсролын сургууль төгссөн бүх хүүхэд хуваагдаад орчих юм. Бид нар хүүхдүүдээ дийлэхгүй байна гэдэг ийм гомдлыг эцэг эхчүүд их ярьдаг л даа. Хувийн өмч учраас хуулиар хамгаалагдсан, шууд механикаар татан буулгаад ингээд явах боломж бололцоо бага байгааг мэдэж байна. Гэхдээ өнөөдөр эмч ч бэлддэг, инженер ч бэлддэг, эдийн засагч, хуульч бэлддэг ер нь бүх төрлийн мэргэжлээр мэргэжил олгож байгаа супер сургууль хүртэл байна шүү дээ. Нөгөө Засгийн газраас хөтөлбөрөөр нь шахаж байгаа юм чинь хаана байна вэ? Үүн дээрээ бид нэлээн олон талаас нь ярьж байж Байнгын хороон дээрээ орж ирж байгаа хуулийн өөрчлөлт дээрээ нэлээн дорвитой ярилцаж байж өөрчлөлтүүдийг нь хийж өгөх шаардлагатай гэж бодож байна. Бид Засгийн газрын өргөн барьсан төслөөр  нь тэр чигээр  нь батлаад явуулахгүй. Энэ мэт олон зүйлийг анхаарах шаардлага байна гэж харж байгаа. 


Дараагийн нэг яригддаг зүйл бол малчдын хүүхдийн асуудал байгаа шүү дээ. Гишүүдийн тойрогтой ажиллах болгонд нь байнга үглэж дуулдаг асуудал. Энэ малчдын хүүхэд 6 настай элссэнээс болоод залуу малчдын халаа байхгүй боллоо гэдэг шүүмжлэлийг байнга хэлж байгаа юм. Тэгэхээр үүнийг бид өөрчлөх шаардлагатай. Уян  хатан болгоод малчид 6 настай ч хүүхдээ өгч болдог, 7 настай ч өгч болдог, 8 нас хүртлээ өгч болдог уян хатан зохицуулалтыг нь бид энэ хуулийн өөрчлөлтөөр нь хийж өгөх шаардлага байна гэж харж байгаа юм. Бас нэг ярьдаг зүйл байна. Малчдын хүүхдийн амралтыг мал төллөх үеэр нь тавих ёстой гэдэг. Сайд тэгж хийж байгаа гэж ярьж байгаа боловч бүс бүсээрээ мал төллөх хугацаа чинь ялгаатай байдаг юм байна. Тухайлбал, манай баруун бүсэд зөрөөд байгаа юм. Малчид өөрсдийнхөө хүүхдийг яг мал төллөх үеэр нь төлтэй харьцаж сургах, малтай ойрхон байлгах чиглэл дээр нэлээн анхаардаг ийм зүйлийг хүсдэг юм байна. Үүнийг нь бид заавал эндээс сайд тушаал гаргаад шийддэг байх юм уу, эсвэл орон нутагт нь эрхийг нь өгөөд уян хатан байдлаар зохицуулдаг арга механизмыг хийх ёстой гэдэг дээр бодох ёстой асуудлуудын нэг гэж бодож байгаа юм. Тэгээд ямар ч байсан хэлэлцэх эсэхийг нь эрхэм гишүүдийг дэмжихийг хүсэж байна. Тэгээд хэлэлцэх эсэхийг нь шийдсэний дараа Байнгын хорооны дээр ажлын  хэсэг байгуулаад олон талаас нь ярьж байж нухацтай ярьж байж үүнийг нэлээн гайгүй өөрчлөлтүүд болгож гаргах ёстой гэдэг ийм байр суурьтай байна. Баярлалаа.

З.Энхболд: -Содбаатар гишүүн.


Я.Содбаатар: -Ер нь Улсын Их Хурлаас төрөөс боловсролын талаар баримтлах бодлогын баримт бичиг батлагдсан. Үүнтэй нийцүүлж холбогдох хуулиудад нэмэлт, өөрчлөлт оруулах шаардлага байгаа. Тэр утгаараа ч гэсэн холбогдох яам үүнийг оруулж ирж байгаа байх гэж харж байна. Ер нь боловсролын бодлого, боловсролын талаар явуулж байгаа төрийн бодлого болон хууль эрх зүйн орчин тогтвортой баймаар байгаа юм. Нийтдээ хорин хэдэн жилийн хугацаанд бид нар Боловсролын хуульд 17 удаа их бага хэмжээний өөрчлөлт хийж оруулсан байгаа юм. Одоогийн энэ хуульд ч гэсэн яг боловсролын тухай хуулиа бариад үзэх юм бол 48-38 зүйлд нь өөрчлөлт орсон байгаа юм. Энэ 25 жилийнхээ юмыг дүгнэж бодлогын баримт бичиг гаргасан. Үнэхээр 25 жилд боловсролын салбар амаргүй зарим үед төсөв мөнгө нь дутсан үсэрсэн дэвхэрсэн, сурах бичиг нь солигдсон гээд маш олон зүйлийг яасан. Одоо бид ирэх 10 жилд боловсролын бодлого тогтвортой байх, хууль эрх зүйн орчин тогтвортой байх чиглэл рүү бодлого барих ёстой. Тийм учраас энэ хуулийн төслөө олон талаас нь хэлэлцэж урт настай хууль гаргах чиглэл уруу олон талын сонирхол сэтгэл, үзэл бодлыг оруулах чиглэл рүү нь ажиллах ёстой гэж харж байгаа юм. Боловсролын байгууллага, боловсрол гэдэг бол мөнгө, ашиг хөөж явдаг зүйл биш. Боловсрол ашгийн төлөө байх юм бол боловсрол руу орох хэрэг байхгүй. Боловсрол бол хүн бэлддэг XXI зууны монгол хүн ямар байх вэ гэдгийг тодорхойлж гаргах ийм тогтолцоо, ийм механизм, ийм сургалтын бааз суурь. Тэр утгаараа монгол хүн ямар байх вэ гэдгийг бид нар авч үзэх шаардлагын үүднээс үнэхээр боловсролын салбарт олон өөрчлөлтийг хийх ёстой. Сайд нь хэлээд байгаа. Ер нь Засгийн газрын түвшинд бид нар олон санал байсан ч гэсэн бүрэн орж ирээгүй гэж, хэлэлцүүлгийн явцад энэ зүйлүүдийг тусгах ёстой гэж бодоод байгаа юм.


Бид нар академик боловсрол руугаа илүү анхаараад, хувь хүний  хөгжил, хүүхдийн хүмүүжил, ёс суртахуун гээд олон зүйлийг орхигдуулж ирсэн талтай. Төрөөс боловсролын талаар баримтлах бодлогын баримт бичигт энэ зүйлүүд нэлээн сайн туссан. Үүнийгээ ч гэсэн сургалтын хэлбэр, боловсролын үнэлгээ, сурагчдын үнэлгээнд хэрхэн оруулах вэ гэдэг асуудлаа ч гэсэн энэ хуулийн хүрээнд нь ярилцах нь зүйтэй байх гэж бодож байгаа юм. Гадаадын бусад орны гэж бид нар ярьдаг. Тэр орны зүйлийг оруулж ирэхдээ үндэсний онцлог, энэ даяарчлалд монгол хүн ямар байх вэ гэдэг талаас нь харж бас боловсролын системд зөв тусгаж оруулах асуудлыг ч гэсэн энд тусгаж өгөх ёстой байх. Тэгэхгүй бол Кембриджийн боловсрол ч гэдэг юм уу, сүүлийн үед цөм хөтөлбөр ч гэдэг юм уу янз бүрийн нэртэйгээр янз бүрийн стандарт нэвтрүүлэх гэж оролдож байгаа нь тийм сайн зүйл биш байх гэж харагдаад байгаа юм. Энэ утгаараа боловсролын тухай хууль бусад холбогдох хуулиудыг хэлэлцэх явцдаа олон талаас нь ярих ёстой байх. Хуулийг баталж гаргах ёстой гэдэг байр суурьтай байгаа. Баярлалаа.

З.Энхболд: -2 гишүүн дэмжлээ. Баасанхүү гишүүн алга байна, Одонтуяа гишүүн.


С.Одонтуяа: -Энэ хуулийн төслийг дэмжиж байгаа. Тэгэхээр Зөв монгол хүүхэд хөтөлбөрийн хүрээнд олон чухал шинэчлэл хийгдсэн. Ер нь бид эрдэм боловсролтой монгол хүн гэж ямар хүнийг хэлэх юм бэ гээд бодоод үзэхээр ирээдүйд аж амьдралаа авч явдаг, зөв мэдлэг мэдээлэл дээр суурилсан ийм хүнийг хэлж байгаа. Аж амьдралаа аваад явах чадвартай болох хэрэгтэй. Бид өнөөдөр гадаадаас бүх зүйлийг авч болоод байна л даа. Техник технологи авч байна, мөнгө олоод ирж байна, ажиллах хүч орж ирж байна. Ирээдүйд Монгол Улсаа хөгжүүлэх ийм эх оронч үзэлтэй, төлөвшилтэй, өрсөлдөх чадвартай хүнийг бид нар хаанаас ч авч чадахгүй. Үүнийг бид нар өөрсдөө төлөвшүүлж бүрдүүлэх ёстой. Тэгэхээр Боловсролын яамнаас, Засгийн газраас явуулж байгаа Цөм авьяас хөтөлбөрийг манай зарим гишүүн, иргэд ойлголт дутуу байна л даа. Тэгээд өнгөрсөн онд 10 гаруй аймгаар Зөв монгол хүүхэд хөтөлбөрийн ажилтай аймгуудаар явж танилцсан. Үнэхээр энэ хөтөлбөр маш сайн хэрэгжиж байна. Үр дүнгээ өгөөд эхэлж байна. Нэг сумын сургуулийн ангиар ороод үзэхэд нэг хүүхэд нэг тоог 30 аргачлалаар бодож чадаж байгаа юм. Тэр хүүхдэд боломжийг нь нээгээд өгчихсөн. Нэг хүүхэд 30 аргачлалаар. Тэгээд нэг зааланд орохоор баахан багш нар цугласан байдаг. Тэд нар юу хийж байна вэ гэхээр бид нар өөрсдийнхөө юу чаддагийг нэг нэгэндээ туршлагаа нэвтрүүлж байгаа юм. Энэ бол заавал нэг стандартаар заах биш ерөөсөө багш нар хүүхдийн өөрийнх нь авьяас чадварыг хөгжүүлэхэд энэ хөтөлбөр үр дүнтэй хэрэгжиж байгааг харсан. Авьяас хөтөлбөрийг зарим хүмүүс буруу ойлгоод байдаг. Бүх хүүхэд дуучин болох биш гэдэг ч юм уу. Энэ бол хүүхдийг нээж өгч байгаагаараа чухал хөтөлбөр байна лээ. Жишээ нь, би Булган аймгийн нэг дэлгүүрт ороход бүх хүүхэд шатар авдаг болчихлоо гээд аймгаараа ярьж байгаа юм. Тэгэхээр энэ бол ирээдүйд хүүхдийг хариуцлагатай, би сургуулийнхаа нэрийг бодъё, аймгийнхаа нэрийг бодъё. Өнөөдөр би энэ зүйлээр заавал түрүүлэх ёстой гэсэн чухал хүүхдийн цаад авьяасыг нээж байгаадаа чухал байгаа.


Гишүүд академик боловсрол болно төлөвшил, бэрхшээл зовлонг даван туулах, бусад амьдрах ухааны боловсрол бага байна гэж яриад байгаа юм. Би үүнтэй 100 хувь санал нийлж байна. Гэхдээ энд гишүүд дандаа хоосон ярьдаг байхгүй юу. Худлаа матрын нулимс унагаадаг. Төсөв орж ирэхээр дандаа яг энэ заалттай холбоотой бүх төсвүүдийг хасаж байгаа юм. Тэгэхээр төсөвгүйгээр энэ хэрэгжихгүй. Тийм учраас Их Хурлын гишүүд хүний хөгжил рүүгээ чиглэсэн төсвөө баталдаг, яг үүнийхээ төсвийг хасдаггүй байж энэ хэрэгжинэ. Би Гантөмөр сайдад нэг зүйлийг хэлэх гээд байна л даа. Өнөөдөр ерөнхий боловсролын 777 сургууль байна гэж байна, дээд сургууль 100 байна гэж байна. Гэхдээ Монгол Улсад амьдрах ухааны чиглэлээр орчин үеийн техник технологитой, мэргэшсэн багштай ийм сайхан сургууль зайлшгүй байх хэрэгтэй. Үүнийг бид нар бий болгох ёстой. Сургууль болгон дээр зааж байна. Гэхдээ энэ чинь материаллаг бааз байхгүй. Энэ орчин үеийн стандартад нийцэхгүй байгаа. Тийм учраас үүнийг хийх хэрэгтэй. Нөгөөтэйгөөр энэ олон дээд сургуулийн дэд бүтцийг ашиглаад төр хувьсах зардлыг нь тооцоод залуучуудыг амьдрах ухаанд сургадаг, төлөвшүүлдэг, хүмүүжүүлдэг, тэр өрсөлдөх чадвартай болгодог хувьсах зардлыг улсаас баталж өгөөд, тэгээд дээд сургуулиудаар хийж гүйцэтгүүлж болно шүү дээ. Энэ талаар бодох ёстой. 


Тэгээд гишүүд өчигдөр ярьсан, миний нэг сэтгэл зовж байгаа асуудал юу вэ гэхээр 2020 он гэхэд Монгол Улсад 1750 объект хэрэгтэй гэж байгаа юм. Сургууль, цэцэрлэг, дотуур байр гээд. Энэ бол Боловсролын яамнаас ирсэн судалгаа. Тэгэхээр миний хамгийн санаа зовж байгаа юм одоо тавхан жилийн дараа бид нар 1750 объектыг барьж чадахгүй. Тэгэхээр үүнийгээ яаж шийдэх юм бэ? Цэцэрлэггүй бол хүүхдийг аргалаад болоод байна, сургуульгүй байна гэдэг бол Монгол Улсад гутамшиг болно. Тэгэхээр энэ сургуулийнхаа хэрэгцээг өнөөдрөөс ярьж хийж байхгүй бол энэ бол хамгийн ноцтой асуудал. Өчигдөр нэг гишүүн хэлж байна лээ. Хүүхдэд зай талбай гаргаж болдоггүй юм уу гээд энэ талаар би Ерөнхий сайдад асуулга тавьсан байгаа. Олон оффисын барилгуудаа заримыг нь чөлөөлөөд 2020 онд бэлдэхгүй бол монгол хүүхдүүд сургуульгүй байх ийм нөхцөл бас үүсэх гээд байна шүү гэдгийг сайд онцгой анхаараарай гэж хүсмээр байна. 


З.Энхболд: -Дэмжиж хэлдэг квот дууссан. Сарангэрэл, Гончигдорж гишүүн дэмжихгүй гэвэл үг хэлнэ. Дэмжих бол хэлүүлэхгүй. Үгүй л дээ. Яг л 6-д орж ирсэн. Би тэрийг санаж байна. Сарангэрэл, Гончигдорж гишүүн дэмжих учраас үг хэлэхгүй. Гишүүд үг хэлж дууслаа. Санал хураая. Гадаа байгаа гишүүд орж ирье. Өглөө олуулаа байсан  хаачив?


Байнгын хорооны саналаар Боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт, өөрчлөлт оруулах тухай, Дээд боловсролын санхүүжилт, суралцагчдын нийгмийн баталгааны тухай хуульд нэмэлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай хуулиудын төслийг хэлэлцэх нь зүйтэй гэсэн санал хураая. 


Санал хураалт. Санал хурааж байна.


43 гишүүн оролцож, 37 зөвшөөрч, 86 хувийн саналаар хуулиудын төслийг  хэлэлцэх нь зүйтэй гэж үзсэн тул Нийгмийн бодлого, боловсрол, соёл, шинжлэх ухааны байнгын хороонд шилжүүллээ.


Дараагийн асуудал Үндсэн хуулийн цэцийн 2015 оны 16 дүгнэлтийг сонсъё. 


Хоёр. Эрүүгийн байцаан шийтгэх хуулийн зарим заалт Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай Үндсэн хуулийн цэцийн 2015 оны 16 дугаар дүгнэлт

Дүгнэлтийг Үндсэн хуулийн цэцийн гишүүн Ганзориг танилцуулна. Индэрт урьж байна. Лхагваа гишүүн уншина. Баасанхүү бас байхгүй юм байна. Хууль зүйн байнгын хорооноос хэн нь унших юм бэ? Тэмүүжин гишүүн унших юм байна. 


Т.Лхагваа: -Улсын Их Хурлын дарга, эрхэм гишүүд ээ, 


Та бүхний энэ өдрийн амгаланг айлтгаж Үндсэн хуулийн цэцийн шийдвэрийг танилцуулъя. Монгол Улсын Үндсэн хуулийн цэцийн дүгнэлт. 2015 оны 12 дугаар сарын 23-ны өдөр №16. Эрүүгийн байцаан шийтгэх хуулийн зарим заалт Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай.

Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн дарга Ж.Амарсанаа даргалж, Үндсэн хуулийн цэцийн гишүүн П.Очирбат, Д.Сугар, Д.Наранчимэг, Д.Ганзориг /илтгэгч/ нарын бүрэлдэхүүнтэй Үндсэн хуулийн цэцийн хуралдааны танхимд нээлттэй хийв.
 

           Үндсэн хуулийн цэцийн дунд суудлын хуралдаанд мэдээлэл гаргагч, иргэн Б.Батбаяр, П.Ундрах-Эрдэнэ, Монгол Улсын Их Хурлын итгэмжлэгдсэн төлөөлөгч, Улсын Их Хурлын гишүүн О.Баасанхүү  нар оролцлоо.
 

            Үндсэн хуулийн цэцийн дунд суудлын хуралдаанаар Эрүүгийн байцаан шийтгэх хуулийн 43 дугаар зүйлийн 43.3.8, 44 дүгээр зүйлийн 44.3.7 дахь заалт, 342 дугаар зүйлийн 342.1 дэх хэсэг Үндсэн хуулийн Нэгдүгээр зүйлийн 2, Арван дөрөвдүгээр зүйлийн 1 дэх хэсэг, Арван зургадугаар зүйлийн 14 дэх заалт, Дөчин наймдугаар зүйлийн 1 дэх хэсэг, Тавьдугаар зүйлийн 1 дэх хэсгийн 2 дахь заалт, мөн зүйлийн 2 дахь хэсгийг тус тус зөрчсөн эсэх тухай маргааныг хянан хэлэлцлээ.


З.Энхболд: -Цэцийн дүгнэлтийн талаар Хууль зүйн байнгын хорооны санал, дүгнэлтийг Улсын Их Хурлын гишүүн Тэмүүжин танилцуулна. Дуусаагүй байгаа юм уу?
 
           Т.Лхагваа: -Үндэслэл:
                                                                                                                                      
           1.Монгол Улсын Үндсэн хуулийн Тавьдугаар зүйлийн 2 дахь хэсэгт Улсын дээд шүүхийн шийдвэр шүүхийн эцсийн шийдвэр байхаар заасан. Мөн Монгол Улсын Үндсэн хуулийн Арван зургадугаар зүйлийн 14 дэх заалтад Монгол Улсын иргэн хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, шүүхийн шийдвэрийг давж заалдах эрхтэй болохыг баталгаажуулсан. Гэтэл Эрүүгийн байцаан шийтгэх хуулийн 43 дугаар зүйлийн 43.3.8 дахь заалтад “шүүхийн тогтоолын иргэний нэхэмжлэлтэй холбогдох хэсэгт давж заалдах гомдол гаргах.”, 44 дүгээр зүйлийн 44.3.7 дахь заалтад “шүүхийн тогтоолын иргэний нэхэмжлэлтэй холбогдох хэсэгт гомдол гаргах.” гэж зааж эрүүгийн байцаан шийтгэх ажиллагаанд иргэний нэхэмжлэгч, иргэний хариуцагчаар оролцож байгаа этгээдийн бүх шатны шүүхэд зөрчигдсөн эрхээ хамгаалуулахаар хандах үндсэн эрхийг давж заалдах шатны шүүхээр хязгаарлаж, хэргийн бусад оролцогчтой харьцуулахад тэгш бус байдал бий болгосноороо Үндсэн хуулийн зөрчлийн шинжийг агуулсан байна.
 

2.Монгол Улсын Үндсэн хуулийн цэцийн 2014 оны 01 дүгээр дүгнэлтэд “Монгол Улсын Үндсэн хуулийн Арван зургадугаар зүйлийн 14/ дэх заалтад “... Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, ... шүүхийн шийдвэрт давж заалдах ...” эрхийг Монгол Улсын иргэнд олгохдоо ямар нэг хязгаарлалт тогтоогоогүй ба шүүхийн шийдвэрт давж заалдах иргэний эрхийг зөвхөн давж заалдах шатны шүүхэд хандах эрхээр хязгаарлахгүйгээр аливаа шүүхийн шийдвэрийг дээд шатны шүүхээр нь хянуулах эрх гэж Монгол Улсын нэгдэн орсон Иргэний болон улс төрийн эрхийн тухай олон улсын пактын 14 дүгээр зүйлийн 5-д зааснаар ойлгохоор байна.” гэжээ.  
 

3.Эрүүгийн байцаан шийтгэх хуульд хэм хэмжээний дотоод зөрчил, хуулийн хийдэл байгааг дурдах нь зүйтэй.
 

           Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 2 дахь хэсгийн 1, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг  тус тус удирдлага болгон МОНГОЛ УЛСЫН ҮНДСЭН ХУУЛИЙН НЭРИЙН ӨМНӨӨС ДҮГНЭЛТ ГАРГАХ НЬ:
                                             
 
1.Эрүүгийн байцаан шийтгэх хуулийн 43 дугаар зүйлийн 43.3.8 дахь заалтад “шүүхийн тогтоолын иргэний нэхэмжлэлтэй холбогдох хэсэгт давж заалдах гомдол гаргах.”, 44 дүгээр зүйлийн 44.3.7 дахь заалтад “шүүхийн тогтоолын иргэний нэхэмжлэлтэй холбогдох хэсэгт гомдол гаргах.” гэж заасан нь Монгол Улсын Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.”, Арван зургадугаар зүйлийн 14 дэх заалтын “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, ... шүүхийн шийдвэрийг давж заалдах, ... эрхтэй. .”, Тавьдугаар зүйлийн 1 дэх хэсгийн 1 дэх заалтын “давж заалдах болон хяналтын журмаар доод шатны шүүхийн шийдвэрийг хянан үзэх;” гэснийг зөрчсөн байна.
 

2.Эрүүгийн байцаан шийтгэх хуулийн 43 дугаар зүйлийн 43.3.8 дахь заалтад “шүүхийн тогтоолын иргэний нэхэмжлэлтэй холбогдох хэсэгт давж заалдах гомдол гаргах.”, 44 дүгээр зүйлийн 44.3.7 дахь заалтад “шүүхийн тогтоолын иргэний нэхэмжлэлтэй холбогдох хэсэгт гомдол гаргах.” гэж заасан нь Монгол Улсын Үндсэн хуулийн Нэгдүгээр зүйлийн 2 дахь хэсгийн “Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн.”, Дөчин наймдугаар зүйлийн 1 дэх хэсгийн “ ... Дагнасан шүүхийн үйл ажиллагаа, шийдвэр нь Улсын дээд шүүхийн хяналтаас гадуур байж үл болно.”, Тавьдугаар зүйлийн 2 дахь хэсгийн “Улсын дээд шүүхийн шийдвэр шүүхийн эцсийн шийдвэр байх ...” гэснийг; Эрүүгийн байцаан шийтгэх хуулийн 342 дугаар зүйлийн 342.1 дэх хэсэгт “Давж заалдах шатны шүүх ял оногдуулсан, эсхүл цагаатгагдсан этгээдийн гэм буруутай эсэх асуудлыг шийдвэрлэхдээ Эрүүгийн байцаан шийтгэх хуулийг ноцтой зөрчсөн, эсхүл Эрүүгийн хуулийг буруу хэрэглэсэн гэж үзвэл энэ хуулийн 304 дүгээр зүйлд заасан журмын дагуу шүүгдэгч, цагаатгагдсан этгээд, хохирогч болон тэдгээрийн өмгөөлөгч гомдол гаргах, Улсын ерөнхий прокурор эсэргүүцэл бичих эрхтэй.” гэж заасан нь Монгол Улсын Үндсэн хуулийн Нэгдүгээр зүйлийн 2 дахь хэсгийн “Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн.”, Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.”, Арван зургадугаар зүйлийн 14 дэх заалтын “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, ... шүүхийн шийдвэрийг давж заалдах ... эрхтэй. ...”, Дөчин наймдугаар зүйлийн 1 дэх хэсгийн “ ... Дагнасан шүүхийн үйл ажиллагаа, шийдвэр нь Улсын дээд шүүхийн хяналтаас гадуур байж үл болно.”, Тавьдугаар зүйлийн 1 дэх хэсгийн 2 дахь заалтын “давж  заалдах   болон  хяналтын    журмаар   доод  шатны   шүүхийн шийдвэрийг хянан үзэх;”, Тавьдугаар зүйлийн 2 дахь хэсгийн “Улсын дээд шүүхийн шийдвэр шүүхийн эцсийн шийдвэр байх ...” гэснийг зөрчөөгүй байна.
 

 
3.Эрүүгийн байцаан шийтгэх хуулийн 43 дугаар зүйлийн 43.3.8 дахь заалтын “шүүхийн тогтоолын иргэний нэхэмжлэлтэй холбогдох хэсэгт давж заалдах гомдол гаргах.”, 44 дүгээр зүйлийн 44.3.7 дахь заалтын “шүүхийн тогтоолын иргэний нэхэмжлэлтэй холбогдох хэсэгт гомдол гаргах.” гэснийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 32 дугаар зүйлийн 4 дэх хэсэгт заасны дагуу 2016 оны 02 дугаар сарын 23-ны өдрөөс эхлэн түдгэлзүүлсүгэй.
 

4.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай. Даргалагч Ж.Амарсанаа, гишүүд П.Очирбат, Д.Сугар, Д.Наранчимэг, Д.Ганзориг. Баярлалаа.
 

З.Энхболд: -Цэцийн дүгнэлтийн талаар Хууль зүйн байнгын хорооны санал, дүгнэлтийг Улсын Их Хурлын гишүүн Тэмүүжин танилцуулна. Индэрт урьж байна. 

Х.Тэмүүжин: -Улсын Их Хурлын дарга, эрхэм гишүүд ээ,
 

           Эрүүгийн байцаан шийтгэх хуулийн зарим заалт Үндсэн хуулийн холбогдох заалт зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2015 оны 16 дугаар дүгнэлтийг Хууль зүйн байнгын хороо 2016 оны 01 дүгээр сарын 05-ны өдрийн хуралдаанаараа хэлэлцлээ. 

 

Эрүүгийн байцаан шийтгэх хуулийн 43 дугаар зүйлийн 43.3.8 дахь заалтад “шүүхийн тогтоолын иргэний нэхэмжлэлтэй холбогдох хэсэгт давж  заалдах гомдол гаргах.”, 44 дүгээр зүйлийн 44.3.7 дахь заалтад “шүүхийн тогтоолын иргэний нэхэмжлэлтэй холбогдох хэсэгт гомдол гаргах.” гэж заасан нь Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.”, Арван зургадугаар зүйлийн 14 дэх заалтын “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, ... шүүхийн шийдвэрийг давж заалдах, ... эрхтэй. .”, Тавьдугаар зүйлийн 1 дэх хэсгийн 2 дахь заалтын “давж заалдах болон хяналтын журмаар доод шатны шүүхийн шийдвэрийг хянан үзэх;” гэснийг тус тус зөрчсөн байна гэсэн Үндсэн хуулийн цэцийн 2015 оны 16 дугаар дүгнэлтийг Байнгын хорооны хуралдаанд оролцсон гишүүдийн олонх хүлээн зөвшөөрөх боломжгүй гэж үзлээ.
 

Улсын Их Хурлын эрхэм гишүүд ээ,
                           

           Үндсэн хуулийн цэцийн 2015 оны 12 дугаар сарын 23-ны өдрийн 16 дугаар дүгнэлтийн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.
 
          Анхаарал тавьсанд баярлалаа.

З.Энхболд: -Байнгын хорооны санал, дүгнэлттэй холбогдуулан асуулттай гишүүд байна уу? Гончигдорж гишүүн асууя. 


Р.Гончигдорж: -Баярлалаа. Тэгэхээр зэрэг бид нар Үндсэн хууль зөрчөөгүй гэдэг тийм дүгнэлтийг Улсын Их Хурал гаргах байх гэж итгэж байгаа юм л даа. Тэгэхийн тулд хоёр зүйл байгаа. Уг нь бол шинэ оруулж ирж байгаа Цэцийн хуультай холбогдсон нэмэлтүүд өөрчлөгдөх юм бол уг нь Үндсэн хуулийн дагуу Цэц уг асуудлыг шинээр дахин хэлэлцэх тийм байдалд орох юм бол асуудал илүү зөв болно л доо. Гэтэл одоогийн практик дээр Цэц дүгнэлтийг нь хэлэлцдэг Улсын Их Хурлаас гаргасан дүгнэлтийг. Тийм учраас Байнгын хороо Цэц рүү хүргэхдээ Улсын Их Хурлын тогтоолын дүгнэлтийн  хэсгийг бэлдээд бид нар тэр дүгнэлтийн хэсгийг гаргах ёстой юм. Тэр дээр хэр зэрэг ажиллав гэдгийг хэлмээр байгаа юм. Тийм дүгнэлт гаргах боломжтой юу? Өөр нэг асуудал бол их сонин юм болж байгаа юм. Үүн дээр та бүхэн анализ хийсэн үү? Энэ Үндсэн хуулийн цэцийн дүгнэлтийн гурав дахь хэсэгт Эрүүгийн байцаан шийтгэх хуулийн 43 дугаар зүйлийн 43.3.8 дахь заалтад “шүүхийн тогтоолын иргэний нэхэмжлэлтэй холбогдох хэсэгт давж  заалдах гомдол гаргах.”, 44 дүгээр зүйлийн 44.3.7 дахь заалтад “шүүхийн тогтоолын иргэний нэхэмжлэлтэй холбогдох хэсэгт гомдол гаргах.” гэснийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 32 дугаар зүйлийн 4 дэх хэсэгт заасны дагуу 2016 оны 02 дугаар сарын 23-ны өдрөөс эхлэн түдгэлзүүлсүгэй гэж энэ чинь эргээд энэ дээрээ ярьж гомдол гаргадаг байсныг нь гомдол гаргаж болохгүй болгож байгаа юм. Өөрөөр хэлбэл, бүр эсрэгээрээ хүний эрхийн байдлыг нь бүр дордуулж байгаа юм. 


Одоо бид нар жишээ нь, Үндсэн хуулийн цэцийн дүгнэлтийг хүлээж авъя. Тэгээд заалтуудыг нь хүчингүй болгоё гэвэл нөгөө гомдол гаргах эрхийг нь бүр хүчингүй болгож байгаа юм. Яг энэ тохиолдолд Улсын Их Хурлын гишүүдийн халдашгүй байдлын асуудал дээр Цэц дээр маргаан үүсээд, Цэц дээр маргаан үүссэний үндсэн дээр заалтыг нь хүчингүй болгосон тэр тохиолдолд одоо Улсын Их Хурлын гишүүдийн халдашгүй байдал өндөр зэрэглэлтэй. Зөвхөн гэмт хэрэг үйлдэж байхад нь газар дээр нь нотлох баримттайгаар баривчлахаас бусад тохиолдолд бүх зүйл халдашгүй байгаа шүү дээ. Тийм учраас манай Халдашгүй байдлын дэд хороонд прокуророос ч асуудал орж ирэхээ больсон шүү дээ. Тэгэхээр зэрэг ийм зүйлүүд гардаг байхгүй юу. Энэ парадоксыг яаж арилгах вэ? Энэ  хооронд 23-аас хойш иргэдийн гомдол гаргах эрх алга боллоо шүү дээ. Үүнийг Цэц ер нь юу гэж үзсэн юм бол. 


Дараагаар нь эхний Үндсэн хууль зөрчсөн байна гэдэг дээр нэг талаас давж заалдах болон хяналтын журмаар доод шатны шүүхийн шийдвэрийг хянан үзэх гэснийг зөрчсөн байна гэж энэ бол шүүх талаасаа хандсан зүйл. Нөгөөх нь хүн иргэн талаасаа гомдол гаргах эрхийн тухай асуудал байгаа шүү дээ. Энэ хоёрыг хооронд нь яаж холбосон юм бэ? Энэ холбосон холбоос дээр ч гэсэн бид нар Улсын Их Хурлаас гарах дүгнэлтдээ бас тодорхой дүгнэлт хэлбэрээр гаргах нь зүйтэй болов уу гэсэн ийм бодолтой байна. Үүн дээр ямар саналтай байгаа юм бол? 

З.Энхболд: -Очсон гишүүн нь Баасанхүү тийм биз? Байхгүй. Байнгын хорооны дарга Ганбат байхгүй. Тэмүүжин гишүүн Ганбат даргын өмнөөс хариулъя л даа. Харин тэгээд би хэлүүлэх гэж байна. 

Х.Тэмүүжин: -Үнэхээр Хууль зүйн байнгын хороон дээр Цэцийн гаргасан шийдвэрийн үндэслэл, үр дагаврын талаарх тайлбарыг нь авахгүй болохоор Цэцийн шийдвэр хэрхэн яаж гарсан юм бэ гэдэг асуудал учир дутагдалтай болоод байгаа юм. Хууль зүйн байнгын хороон дээр бас Баасанхүү гишүүн өөрөө байгаагүй. Баасанхүү гишүүн байгаагүй учраас маргаан орсон гишүүний байр суурь юу байсан бэ гэдэг дээр учир дутагдалтай байсан. Тэгээд Хууль зүйн байнгын хороон дээр ер нь Цэцийн дүгнэлтийг бүрэн ямар агуулгатай гарч ирсэн, юу гэсэн заалт вэ гэдэг дээр маргаан бүрэн дүүрэн ойлголцоогүй, гэхдээ гишүүд байр сууриа илэрхийлсэн. Би бас тэр хуралдаан дээр байр сууриа илэрхийлсэн. Цэцийн дүгнэлтийг би одоо зүйл, заалтуудтай нь харьцуулаад үзэж байна. Тэгээд Байнгын хороон дээр илэрхийлсэн байр суурь, хураагдсан санал хоёр хоорондоо зөрчилдөөнтэй юм шиг  харагдаж байгаа юм. Яасан бэ гэхээр Цэцийн гишүүнээс би асууж тодруулж чадахгүй байгаа учраас тэр хүн хариулах эсэхийг би мэдэхгүй байгаа юм. Одоо хүчин төгөлдөр үйлчилж байгаа Эрүүгийн байцаан шийтгэх хууль дээр иргэний нэхэмжлэгч давж заалддаг, хяналтын шатанд гомдол гаргадаг эрхтэй гэж байгааг энэ бол Үндсэн хууль зөрчсөн байна гэж Үндсэн хуулийн цэц үзсэн юм байна. Миний ойлгож байгаагаар зөв үү? 

Хэрвээ би тэгж ойлгож байгаа бол Цэцийн дүгнэлт гаргасан үндэслэлийн хэсэг бол бид нар бодох ёстой. Яагаад вэ гэхээр би Хууль зүйн байнгын хороон дээр ийм үг хэлсэн. Эрүүгийн байцаан шийтгэх хууль гэдэг бол хэн нэгнийг гэмт хэрэг хийсэн үү, үгүй юу, гэм буруутай юу, үгүй юу, ял шийтгэх оноох уу, үгүй юу гэдгийг шийддэг тийм процесс. Харин хэн нэгэнд хохирол учруулсан түүнийхээ гэм буруу болон хэмжээ хязгаар дээр маргалдаж байгаа бол энэ нь иргэний шүүхээрээ анхан болон давж заалдах, хяналтын шатаараа бүрэн дүүрэн явах боломжтой. Иргэний нэхэмжлэгч нь ял өгдөг процесст би гомдолтой байна гээд давж заалдах юм уу, Дээд шүүхэд хянуулах эрх эдлээд ирэхээр яллаж байгаа болон өмгөөлүүлж байгаа хоёр талын голоор тэс өөр хүн орж ирээд хөрөнгөтэй, хөрөнгөгүйгээсээ шалтгаалаад ял авах, авахгүй гэдэг асуудал хөндөгдөж эхэлдэг. Энэ нь Эрүүгийн байцаан шийтгэх хуулийн шударга ёсны зарчмыг алдагдуулдаг. Тийм учраас Эрүүгийн байцаан шийтгэх хуульд иргэний нэхэмжлэгч маргаантай гэж үзэж байгаа энэ нь ял оноох үйл ажиллагаа нь шударга гэдэг зарчим хөндөгдөхөд хүрвэл иргэнийх нь маргааныг тусгаарлаад иргэний шүүхээр яв, эрүүгийн асуудал нь эрүүгийн шүүхээр явна гэж ялгаж өгөх нь зохимжтой байдаг юм. Үүнийгээ шударга гэж үздэг юм. Нөгөөтэйгөөр дахиад нэг асуудал нь болохоор бусад яг манайтай адилхан эрх зүйн тогтолцоо бүхий улс орнуудад эрүүгийн маргаанд оролцож байгаа хохирогч болон иргэний нэхэмжлэгч нь эрүүгийнхээ шүүхэд оролцогч гэж ордоггүй юм, гэрч гэж ордог юм. Харин эрх ашгаа бүрэн дүүрэн хамгаалуулах боломж нь иргэний шүүхэд байдаг юм. Мөрдөн байцаалтын шатанд тогтоогдсон хохирлыг гэмт хэрэгт буруутгагдаж байгаа  иргэн болон хохирсон иргэн хоорондоо энэ хавиараа болж байна гэж үзвэл эрүүгийн хэрэгтэй нь хамтатган шийдэж болно. Тэрийг нь маргаантай гэж үзэх юм бол иргэний шүүхээр явахаар тусгаарлаад эрүүгийнхээ хэргийг яллах тал нь аваад өмгөөлөх тал нь аваад цаашаа эрүүгийн шүүхээр явдаг л гэдэг ийм зарчим байдаг. Тэгэхээр Цэцийн гаргасан энэ шийдвэр нь саяын ярьснаар Эрүүгийн байцаан шийтгэх хуульд байгаа шударга ёсыг хангахын тулд иргэний нэхэмжлэгч гэдэг нь ял оноох процесс давж заалдаад хянуулах гээд байна. Тийм давхар эрх эдлэх гээд байна, эрүүгийн оролцогч болоод хоёр дахь яллагч болж хувираад байна. Тийм учраас яллах чиг үүрэг бол байцаан шийтгэх хуулиараа төрд л байна. Хэн нэгэн өөр хэн нэгэнд олгогдохгүй. Тийм учраас хоёр дахь яллагчийг бий болгохгүйн тулд шүүх хуулийн өмнө эрх тэгш байх гэдэг энэ зарчмыг бүрдүүлэхийн тулд иргэний шүүх рүү явах боломж олгох зорилгоор энэ Эрүүгийн байцаан шийтгэх хуульд байгаа заалтуудыг Үндсэн хууль зөрчиж байна гэж үзсэн юм гэдэг ийм дүгнэлт Цэцээс гарсан гэдэг бүрэн дүүрэн ойлголт байвал би энэ талд нь санал өгөхөд бэлэн байна. Яг аль нь вэ? Би Хууль зүйн байнгын хороон дээр орсон итгэмжлэгдсэн төлөөлөгч байгаагүй, Цэцийн тайлбар хийх гишүүн байгаагүй учраас Хууль зүйн байнгын хороон дээр яг юу болоод байгаа нь мэдэгдэхгүй яриа явагдсан. Ийм байр сууриар санал хураагдсан. Үнэхээр Эрүүгийн байцаан шийтгэх хуулийн энэ зарчмыг хангая гэж бодож байгаа бол Цэцийн дүгнэлт бол нэхэмжлэгч давж заалдахад гомдол гаргах эрхтэй, Дээд шүүхээр хянуулах эрхтэй гэдэг ийм зарчмаар явж байгаа юм шиг байна гээд санал хураагдсан. Одоо үүнийг л би хагалж асуумаар байна. Ингэж байж л Хууль зүйн байнгын хороон дээрх ярьсан яриа тэгвэл энэ чиглэл рүүгээ явсан юм байна гэж хэлж болно. Тэгэхгүй бол ний нуугүй хэлэхэд, аль аль нь байгаагүй учраас Хууль зүйн байнгын хороон дээр гишүүд цаасаа харж байгаад ярьсан. Цаасан дээр хангалттай үндэслэл байгаагүй. 

З.Энхболд: -Мэндчилгээ дэвшүүлье. Улсын Их  Хурлын  гишүүн Эрдэнэ, Одонтуяа нарын урилгаар Баянгол дүүргийн Ерөнхий боловсролын сургуулиудын багш, ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 

Одоо яах юм бэ? Гончигдорж гишүүн нэмж тодруулъя. 

Р.Гончигдорж: -Баярлалаа. Миний асуугаад байгаа асуултууд бол энэ асуулт  хариултуудын протокол нь Үндсэн хуулийн цэц дээр дараагийн шатандаа хэлэлцэхэд бол гол үндэслэл сууриуд болох нөгөө нэхээд байдаг, үндэслэлийн тайлбарууд гэж болж очих агуулга уруу хэлээд байгаа юм. Яг одоо энэ үүднээсээ ярих юм бол хэрэв Тэмүүжин гишүүн, Тэмүүжин гишүүн ээ, та нар битгий ингэж үймүүлж байгаач та нар. Сүүлийн ойлголтоор үнэхээр тэнд Эрүүгийн байцаан шийтгэх эрүүгийн хэрэг дээрээ хохирогч нь гэрчлэлийн хэмжээнд ордог. Тийм учраас тэр хүн дээр нэхэмжлэлийн асуудлууд нь давж заалдах асуудал нь гомдол гаргах нь байхгүй байх юм. Тэр тийм гомдолтой байгаа бол өөрөө асуудлаа иргэний журмаар хэлэлцүүл гээд Үндсэн хууль, тийм учраас миний хэлсэн түдгэлзүүлсэн зүйлийг хүчингүй..

З.Энхболд: -Тэмүүжин гишүүн микрофонд хэлээд байх.

Х.Тэмүүжин: -Цэцээс уг нь хариулж болдог бол Цэц энэ шийдвэрээрээ эрүүгийн процесст иргэний нэхэмжлэгчийг давж заалдах, Дээд шүүх хүртэл явах эрхийг нь нээх гээд байгаа юм уу, эсвэл хаагаад та иргэнийхээ журмаар явж болно гэдгийг нээх гээд байгаа юм уу? Энэ шийдвэр нь аль зүг уруу гарсан гэдгийг нь тодорхой мэдмээр байна. Тодорхой мэдвэл эрүүгийн процесс нээх гэж байгаа бол энэ бол хоёр дахь яллагчийг бий болгох гэж байна гэсэн үг. Үгүй ээ, иргэний журмаар явахыг дэмжиж, Үндсэн хуулийн үзэл санаагаар нь бэхжүүлж байгаа юм гэх юм бол Улсын Их Хурал Цэцийн шийдвэрийг хүлээж авахад асуудалгүй гэж харагдаж байгаа юм. 

З.Энхболд: -Хугацаа байгаа юу бид нарт? Тэгвэл ингэе. Ирэх 7 хоногт Тэмүүжин гишүүний санаачилсан хууль хүчинтэй болохоор батлагдахаар хариулж болдог болно. Тэр үед үргэлжлүүлье. Тэгэхгүй бол одоо түрүүчийнхээ хуулиар яваад байгаа учраас асуулгаад хариулчих юм бол дэг зөрччих гээд байгаа. Ирэх 7 хоног болтол хойшлууллаа. Тэмүүжингийн хууль батлагдаад тэрийг үйлчилж эхлэхээр хариулуулъя. Батлагдана, олонх нь баталж байгаа юм. Ардын намгүйгээр батална. Дэгийн хуулийг өөрчилтөл түр завсарлууллаа. Тэмүүжин гишүүн горимын саналаа гаргачих. Санал хураахгүй бол болохгүй байх.

Х.Тэмүүжин: -Үнэхээр Улсын Их Хурлын чуулганы танхимд Цэцийг буруутгах биш, шүүмжлэх биш, Цэцтэй мэтгэлцэх биш, гарсан шийдвэрийн үндэслэл, үр дагаврыг тодруулж асуух хэрэгцээ шаардлага яах аргагүй байгаад байгаа юм. Одоо саяын энэ шийдвэр дээр хүртэл харагдаж байна шүү дээ. Яг аль тал руугаа гарчихсан юм бэ? Ойлголт нь байхгүй байгаад байгаа юм. Мэдээж ийм асуудлуудыг тодруулдаг байхын тулд энэ нь өөрөө Улсын Их Хурал шийдвэрээ гаргахад нь тустай болох учраас, дараа нь Цэцийн дүгнэлттэй холбоотойгоор яагаад вэ гэхээр Нямдорж, Лүндээжанцан гишүүн хэлээд байгаа Үндсэн хуулийн цэц гэдэг чинь Улсын Их Хурал руу дүгнэлт гаргах үйл явц дээрээ шүүх биш юм. Энэ Францынх шиг зөвлөл маягийн систем байхгүй юу. Харин Улсын Их Хурлаас гарсан шийдвэрийн тогтоолыг дараа нь өөрөө авч хэлэлцээд эцэслэн шийдвэрлэхдээ шүүх байдаг юм. Тэр шийдвэрийн дээр бол ёстой Үндсэн хуулиас өөр хэн ч байхгүй. Харин наана байгаа энэ тохиолдолд Улсын Их Хурал Үндсэн хуулийн цэц хоёр яг ямар байр суурь, ямар асуудал болсон юм бэ гэдэг дээр ойлголцолд хүрч зөрүүгээ олж харж, шийдвэрийнхээ үнэ цэнийг тодорхойлохын тулд асууж хариулж байх ёстой гэдэг ийм зарчим байгаад байгаа юм. Тийм учраас санаачилсан Цэцийн хуультай холбоотойгоор Улсын Их Хурлын дэгийн тухай хуульд энэ асуудал зохицуулалттай байгаа учраас энэ асуудлыг хэлэлцээд энэ асуудлаар Цэцийн шийдвэр нь юу гэж гарсан юм бэ гэдгийг тодруулах зорилготойгоор нэг 7 хоногоор хойшлуулж өгөөч гэсэн горимын санал гаргаж байна. 

З.Энхболд: -Хууль батлагдсанаа дараа хэлэлцэж өгөөч гэж байгаа юм уу? Тэмүүжин гишүүний горимын саналыг дэмжье гэдгээр санал хураая. Санал хураая. Санал хурааж байна. Гишүүд санал хураалтад оролцохын тулд бүрэн мэдээлэлтэй байх ёстой. Тэр мэдээлэл нь дэгийн хуулиар хаалттай байгаа учраас тэрийгээ нээе гэж байгаа юм. 

44 гишүүн оролцож, 27 зөвшөөрч, 61.4 хувийн саналаар хэлэлцүүлгээ хойшлуулах Тэмүүжин гишүүний горимын санал дэмжигдлээ. 

Дараагийн асуудал. 


Сонгуулийн  тухай хуулийн эцсийн найруулга

Сонгуулийн хуулийн эцсийн найруулгаа сонсъё. Эцсийн найруулга 7.5 хуудас эцсийн найруулга байна. Үүн дээр саналтай гишүүд гараа өргөе. Даваасүрэн гишүүн. Би уншина. Ерөнхийдөө байвал одоо хэлж байя. Тэгье.

Ц.Даваасүрэн: -Саяын энэ тараасан дээр нэмээд найруулгын чанартай алдаа засахгүй бол болохгүй болоод байгаа юм. Хуулийн төслийн 99.2 дээр сонгогч нэр дэвшигч, эсхүл нам, эвслийн талаар саналаа өгөөгүй бол гэхээр чинь аль нэгийн саналаа өгөөгүй бол нөгөөдөхөө хүчингүй болгохоор ойлголт орчихсон. Эсхүл гэж үг илүүдчихсэн байгаа юм. Хуучин хууль дээрээ сонгогч нэр дэвшигч, эсхүл нам, эвслийн төлөө огт санал өгөөгүй бол гэж байсан юм байна лээ. Үүнийг эсхүл гэдгийг нь аваад хаячихвал яг тэр агуулга нь огт санал өгөөгүй хуудсыг хэнд ч өгөөгүй санал гэдэгт тооцно гэдэг энэ ойлголт нь хэрэгжээд явчихна. Эсхүл гэж үгийг авахгүй бол найруулгын алдаа болчихсон юм байна лээ. 


З.Энхболд: -Энэ 7 хуудас дотор байхгүй байна уу? 


Ц.Даваасүрэн: -Байхгүй. 


З.Энхболд: -Бакей гишүүн юу болсон юм бэ хэлээд байх даа. 


Ц.Даваасүрэн: -99.2.


А.Бакей: -Энэ Даваасүрэн гишүүний гаргаж байгаа санал зөв зүйтэй байгаа юм. Өмнөх хууль дээр огт гэсэн хүч оруулсан үг байсан. Тэр нь хаягдсан байсан. Түүний оронд эсвэл гээд оруулахаараа аль нэг нь болоод байгаа юм. Тийм учраас Даваасүрэн гишүүний хэлж байгаа саналыг хүлээж авах боломжтой гэж үзэж байгаа юм. 


З.Энхболд: -Эсхүл гэдэг үгийг юу гэж бичнэ гэнэ ээ?


А.Бакей: -Эсхүл гэдгийг хасах хэрэгтэй. 


З.Энхболд: -Сонгогч нэр дэвшигч, нам, эвслийн төлөө санал өгөөгүй бол гэж явах юм уу тийм ээ? 


А.Бакей: -Тийм таслал нь байна. Эсхүл гэдгийг л техникийн алдаа. 


З.Энхболд: -99.2-ын эсхүл гэдэг үгийг хасахыг дэмжиж байна уу? Санал хураадаг билүү, үгүй билүү? Олонх нь дэмжиж байгаа юм байна тийм үү? Эсэргүүцэж байгаа юм алга. Логикийн юм байгаа учраас эсхүл гэдэг үгийг хаслаа. Одоо би нэг бүрчлэн явна. Дамдины Дэмбэрэл гишүүн хэлээд байх. 


Д.Дэмбэрэл: -Энэ найруулга сайн хийсэн Тамгын газрынханд талархаж байна. Ер нь хууль дээр сайн найруулгын шатыг сайн ажиллаж, гишүүдтэй ярилцаж гаргах нь зөв юм. Тусгайлан тараасан байгаа юм. Найруулгын тухайд би үүнийг асуух гэсэн юм л даа. 73.1, 73.2, 73.3-д байгаа юм. Энэ хуульд өөрөөр заагаагүй бол Улсын Их Хурлын сонгуулийн тухай, сонгуулийн штабыг дараах этгээд удирдан зохион байгуулна гэж. Тэгэхээр ингээд хойноос эрх эдэлж, үүрэг хүлээнэ гэдэг нь хасаад байгаа юм  даа. Би үүнийг найруулгынх арай биш юм уу гэж хэлэх гээд байгаа юм. Яагаад вэ гэхээр энэ зөвхөн зохион байгуулаад орхилоо шүү гэх ёстой зүйл биш, хуулиар заагдсан эрх хэмжээнүүдийг эдэлж, үүрэг хүлээж хариуцлагаа хүлээх ёстой юм шүү дээ. Тийм учраас үүнийг хуучнаар нь үлдээвэл яасан юм бэ? 73.1, 73.2, 73.3-ын найруулгыг би тэгж хараад байгаа юм. 


Хоёрдугаарт, 115.7-ийн найруулгыг би хуучин ер нь энэ монголын өгүүлбэрийн найруулга эхлээд үйлийн эзнээ л тавьдаг юм л даа. Хэд хэдэн газар үйлийн эзнийг нь хойшоо оруулж  найруулаад байгааг хаашаа болов гэж. Жишээ нь, Улсын дээд шүүх шийдвэрт гарсан гомдлыг давж заалдах журмаар гэж хэлэх ёстой юмыг л заавал шийдвэрт гаргасан гомдлыг гээд үйлийн эзний өмнө үйлдэхүйн зүйлүүдийг нь оруулж, хэл бичгийн багш энэ найруулгуудыг ингэж өөрчилж байгаа юм уу, хаашаа юм бэ? Тэгж өөрчлөөд гурван газар ч тэгсэн байгаа юм. Би үүнийг хэл зүйн өгүүлбэрийн найруулгын журмаар үйлийн эзнийг нь  эхэлж тавьж, үйлдэх зүйлүүдийг нь дараа нь оруулдаг журмаар найруулж байх нь зүйтэй юм. Энэ бол гурван газар гарсан байна лээ. Манай найруулгын засвар хийж байгаа Тамгын газрын ажилтнуудад би үүнийг зориулж хэлж байгаа юм. Баярлалаа.

З.Энхболд: -Бакей гишүүн 73.1-тэй холбоотой хариул даа. Эрх эдэлж, үүрэг  хүлээнэ гэдэг үгийг авчихсан.


А.Бакей: -Тамгын газрынхан нэмж хариулна биз. Үүн дээр эрх эдэлж, үүрэг хүлээнэ гээд илүү хүч оруулсан маягаар оруулсан учраас бид зохион байгуулна гэдэг бол хангалттай гэж үзсэн л дээ. Тийм маягаар үүнийг ярьж байгаад энэ бол зохион байгуулна гэдэг чинь өөрөө цаана эрх эдэлж, үүрэг хүлээж байгаа учраас найруулгын шинжтэй өөрчлөлт байна гэж үзсэн байгаа. 


З.Энхболд: -Ингээд байгаа бол үлдээчихсэн ч яах вэ дээ. Ач холбогдолгүй юм байна шүү дээ. 


А.Бакей: -Ач холбогдол, эрх үүргийг нь заагаагүй. Зүгээр зохион байгуулах.


З.Энхболд: -Тэрийг ойлгочихлоо. 115.7-г яах юм бэ?


А.Бакей: -115.7-ийн хувьд энэ төсөл дээр анхан шатны журмаар шийдвэрлэсэн шийдвэрт гэж, шийдвэрт Улсын дээд шүүх 5 шүүгчийн бүрэлдэхүүнтэй шийдвэрийн тогтоол гаргана гээд төсөл дээрээ анхнаасаа орж ирсэн. Харин үүн дээр бид шийдвэрт гаргасан гомдлыг гэдгийг тусгаж байгаа. Тэгээд Улсын дээд шүүх гэдгийн дараа давж заалдах журмаар гэж илүү тодотгож өгч байгаа агуулгын хувьд, найруулгын хувьд тонгоруулаад найруулах боломж байгаа гэж үзэж байгаа. Эзэн нь сүүл рүүгээ орчихсон байна гэж Дэмбэрэл гишүүн үзээд байна л даа. Улсын дээд шүүхийн анхан шатны журмаар шийдвэрлэсэн шийдвэрт гаргасан гомдлыг давж заалдах журмаар 5 шүүгчийн бүрэлдэхүүнтэй шийдвэрлэж тогтоол гаргана гээд Улсын дээд шүүх гэдгийн урд талд нь оруулж найруулгаар авч болно. 


З.Энхболд: -Тэгвэл 115.7-г тэгээд авъя. 73.1-ийг боливол яасан юм бэ? Байсан байгаагүй ялгаагүй юм биш үү? Гончигдорж гишүүн.


Р.Гончигдорж: -Баярлалаа. Дэмбэрэл гишүүнийхээр үүнийг хэвээр үлдээе гэвэл юу гэсэн үг нэмэх хэрэгтэй байна вэ гэхээр зэрэг Улсын Их Хурлын сонгуулийн тухайд сонгуулийн штабыг дараах этгээд удирдан зохион байгуулж, энэ хуульд заасан эрх эдэлж, үүрэг хүлээнэ. Энэ хуульд заасан эрх үүргүүд. Энэ штабыг удирдахдаа тэгэх ёстой гэсэн үүргүүд тийм ээ? Мөн ингэх эрхтэй гэсэн хуульд заасан зохион байгуулж байгаа этгээдэд энэ хуулиар тодорхой эрхүүдийг өгсөн. Тодорхой үүргүүдийг хүлээлгэсэн бол тэр нь байж байх ёстой байхгүй юу. Тийм учраас тэр агуулгаар гаргаж өгье гэвэл удирдан зохион байгуулж, энэ хуульд заасан эрх эдэлж, үүрэг хүлээнэ. Тэгээд энэ хууль дотор нь зохион байгуулагч нь ийм үүрэгтэй байна, ийм эрхийг эдэлнэ гэсэн заалтуудаа тэгж байж утга нь гарч ирнэ. Тэгэхгүй бол зэрэгцүүлчих юм бол үнэхээр зохион байгуулж, эрх эдэлж, үүрэг хүлээнэ гэхээр ойлгомжгүй. Ямар эрх эдлэх гээд байгаа юм, ямар үүрэг хүлээх гээд байгаа юм. Эрх, үүрэг байдаг юм бол энэ хуульд заасан тэгж оруулах юм бол болно шүү дээ. 


З.Энхболд: -Бакей гишүүн.


А.Бакей: -Тэгвэл ийм найруулгаар авъя л даа. Дараах этгээд удирдан зохион байгуулж, энэ хуульд заасны дагуу эрх эдэлж, үүрэг хүлээнэ гээд авахад болохоор байна уу? 


З.Энхболд: -Заасан гэвэл болох байх, заасны дагуу..


А.Бакей: -Заасны дагуу эрх эдэлж, энэ хуульд заасны дагуу эрх эдэлж, үүрэг хүлээнэ. Удирдан зохион байгуулж гээд. 


З.Энхболд: -Даваасүрэн гишүүн үүнтэй холбоотой юм уу? Яг үүнтэй холбоотой юм уу? Өөр юм уу? Өөр юм руу орно, үүний дараа. Би угаасаа нэг бүрчлэн уншина шүү дээ. Дэмбэрэл гишүүн болсон уу? Дамдины Дэмбэрэл гишүүн.


Д.Дэмбэрэл: -Баярлалаа. Тэгэхээр 82.17-г Бакей гишүүн үйлийн эзнийг эхэнд нь тавьж өгүүлбэрээ найруулъя гэдэг зарчмаар явъя гэж байгаа бол 82.17 бол анхны орж ирсэн нь зөв болно шүү. Сонгуулийн төв байгууллага Харилцаа холбооны зохицуулах хороо хамтран радио, телевизээр сонгуулийн сурталчилгааг нэвтрүүлэх, хяналт тавих журмыг энэ хуульд нийцүүлэн баталж мөрдүүлнэ гэдэг чинь найруулгын засваргүй болох юм байгаа шүү. Энэ мэтээр өөр хоёр газар тонгоруулж засаад байгааг зөв болгож авах нь зүйтэй гэж бодож байна. Тэгээд энэ чинь найруулгын жишиг засваруудыг гишүүд хийгээд хууль дотроо оруулаад тараасан тохиолдолд уншдаггүй шүү дээ. Тийм засварууд найруулгыг тараасан байгаа, сонслоо гээд цохидоггүй билүү? Та бүгд дахиад уншина гэж. Бүгдийг нь уншчихсан бол.


З.Энхболд: -Энэ удаа дэндүү олон болоод байгаа учраас би нэг гүйлгээд явъя. 


Д.Дэмбэрэл: -Та шинэ журам тогтоож байгаа юм байна даа. 


З.Энхболд: -Тэгээд болно болохгүйгээ гараа өргөөд хэлээд байгаарай. Сая Дэмбэрэл гишүүний өгүүлбэр зүйн юм чинь нэг биш гурван газар байгаа юм байна. Гурвуулан дээр нь авчих уу? Гурвуулан дээр нь авъя. Одоо нөгөө тараасан цаас руугаа оръё. 3.1.2, 3.17 дээр бүртгэгдсэн гэдэг үг эцсийн хэлэлцүүлэгт тараасан  цаасан дээр байгаа үүнийг бүртгэсэн гэдгээр найруулгаар авъя гэж байна. Болж байна уу? Найруулга сонслоо. 3.1.15 дээр төлөвлөөгүй бөгөөд төлөвлөх боломжгүй гэсэн үгийг төлөвлөөгүй, төлөвлөх боломжгүй гэж найруулсан байна, авах уу? Үүнийг авъя. 3.1.6, 3.1.8, 3.1.1.-3.1.14, 3.1.19-ийн “гэдэгт” гэдгийг “гэж” найруулсан байна. 3.1.6, 3.1.18 гээд нэлээн олон газар байна. 8 байна 18 биш. Болж байна уу? Болж байна. 3.1.18 дээр “г.м” гэдгийг “гэх мэт” гэж дэлгэрүүлж бичсэн байна болж байна уу? Болж байна уу? 3.1.8. Ер нь “г.м” гэж бичдэггүй байх тийм үү? Бүх газүар “гэх мэт” гэж бичдэг байх. Үүнийг авлаа. 3.1.11 “төрөл бүрийн” гэдгийг “бүх төрлийн” гэж найруулсан байна, буй бүхий л ажиллагааг гэдгийг байгаа ажиллагааг гэсэн байна, “нэр дэвшигч” гэдгийг “нам, эвсэл, нэр дэвшигч” гэсэн байна. Энэ нөгөө агуулгын зөрүү гарсан уу? Ганц хүнээр нэр дэвшигчээр бичсэнийг нь нөгөө пропорциональ дээрээ мартчихсан болж таарч байна уу тийм ээ? 3.1.11-ийн өөрчлөлтийг авах уу? За авъя. 3.1.14, 29.3, 67.1 дээр буй гэдэг үгийг байгаагаар сольсон байна. Авах уу? Авлаа. 3.1.15 дээр сонгогчийн өөрийн  хүсэл зоригийн дагуу тухайлан сонгож, гэж үгийг сонгогч өөрөө  тухайлан сонгож, гэж сольсон байна. Зураасгүй юу? сонгогч өөрөө  тухайлан сонгож, товчилсон юм уу? Хүсэл зоригийн дагуу гэдэг үгийг илүү байна гэж үзсэн юм уу? Авах уу үүнийг? Авъя. 

3.1.16 сонгогчийн саналаа чөлөөтэй өгөх эрхэд гэдгийг сонгогч саналаа чөлөөтэй өгөх эрхэд. Сонгогчийн гэдгийн “ийн” дагаврыг нь  хассан юм байна тийм үү? сонгогч саналаа,  сонгогчийн саналаа чөлөөтэй. Үүн дээр асуудал байна уу? Авъя. Гончигдорж гишүүн. 


Р.Гончигдорж: -”гэдэгт” гэдгийг “гэж” сольснуудын заасан зүйл, заалтуудыг дутуу орхисон байна. Жишээ нь, 3.1.12 дээр ”гэдэгт” гэдгийг “гэж” сольсон байгаа, энэ дотор нэр нь алга байна. Уг нь ингэхэд энэ хууль дээр бичсэнийг нь дагах юм бол түүхтэй бас дутуу түүсэн юмнууд байна шүү. 


З.Энхболд: -Бүх газар байгаа ”гэдэгт” гэдэг үг “гэж” гэж солигдох шаардлагатай юу? Бүх газар.


Р.Гончигдорж: -Бүх газарт гэхгүй бол заримыг нь жишээ нь, 3.1.12 дээр ”гэдэгт” гэдгийг “гэж” сольсон байгаа юм. Тэр нь байхгүй байгаа юм. 


З.Энхболд: -Тэгвэл 3.1.6, 3.1.8, 3.1.1-3.1.14, 3.1.19 болон бусад бүх газар байгаа  ”гэдэгт” гэдэг үгийг “гэж” гэдгээр солихыг зөвшөөрлөө. 

3.1.18 6.1.1 дэх хэсэгт зөвшөөрөл олгосон гэдгийг 6.1.1-д зөвшөөрсөн гэж сольё гэж байгаа юм байна. Болж байна уу? Зөвшөөрлөө. 


3.1.19 иргэний цэргийн үүргийн болон цэргийн албан хаагчийн эрх зүйн байдлын тухай гэдгийг Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай гэдэг нь хуулийнхаа нэрийг бүтэн болгож байгаа юм байна тийм үү? Үүнийг авах уу? Авлаа. Хуулийн нэр товчилсон байсныг болиулж байгаа юм байна. 

5.1.4 эхэлж гэдгийг эхлэх гэдгээр сольсон байна. Авах уу? Авъя. 5.1.6., 61.3

сонгогчдын гэснийг сонгогчийн олон тоог нэг тоо болгосон байна, зөрчсөн аливаа этгээдэд гэдгийг зөрчсөн этгээдэд гэж товчилсон байна, аливаа гэдэг үгийг хассан байна. Тухай гэж байхгүй байна. Ард нь байгаа гэж байна, дахиад өөр газар. Үүнийг авлаа. 5.3. мөрдүүлэхээр гэдэг үгийг
мөрдөхөөр гэж өөрчилсөн байна. Харж байна уу? Болж байна уу? Үүнийг авлаа. 5.5. албан тушаалтан нар гэдгийг албан тушаалтан гэж сольсон байна. Ингэж олон тоо хэрэглэдэггүй тийм ээ? Үүнийг авах уу? Үүнийг авлаа. 


6.2. хэлбэрээр явагдана: гэдгийг хэлбэртэй байна: гэж өөрчилсөн байна. Авах уу? Авъя. 6.2.1-6.2.4 дээр сонгуулийн хэлбэр гэж хаана байна вэ? 6.2 уу? Хэлбэрээр явагдана, хэлбэртэй байна. Төрөл гэдэг үгээр сольж болох уу? Болохгүй гээд байна. Бакей гишүүн.

А.Бакей: -Хуулийн төсөл санаачлагч анхнаасаа энэ Улсын Их Хурлын сонгууль, Ерөнхийлөгчийн сонгууль, орон нутгийн иргэдийн Төлөөлөгчдийн хурлын сонгуулийг хэлбэр гэж оруулж  ирсэн байна. Төрөл гэдэг дээр харин ээлжит, ээлжит бус, нөхөн, дахин сонгуулийг төрөл гэж  оруулж ирсэн байна. Түүгээр явж байгаа. 

З.Энхболд: -Түүнээсээ ялгахын тулд өөр үг хэрэглэсэн юм байна тийм үү? Нөгөө төрлөөсөө ялгахын тулд. 6.2-ыг болсон гэж үзсэн.  6.2.1-6.2.4-ийн аймаг, нийслэлийн  хурлын сум, дүүргийн  хурлын гэдэг үгийг нийлүүлээд 6.2.3.аймаг, нийслэлийн иргэдийн Төлөөлөгчдийн хурлын /цаашид “аймаг, нийслэлийн хурлын” гэх/; 6.2.4-ийг болохоор сум, дүүргийн иргэдийн Төлөөлөгчдийн хурлын /цаашид “сум, дүүргийн хурлын” гэх/ гэж салгаж өгсөн байна. Үүнийг авах уу? Цаашдаа байнга тэгж явах юм байна тийм үү? Цаашид хуулийн тохиолдол болгон дээр ингэж өөрчлөх юм байна. Ямар түвшний хурал гэдгээ дүйцүүлэн Үндсэн хуульд байдаг заалтдаа нийцүүлж байгаа юм байна. 


7.1.1-ийг Пропорцианаль-пропорциональ гэдэг үгийг анхнаасаа буруу бичсэн байна “а” үсгээр бичсэн байна. “о” үсэг зөв болгож, баахан “о” үсэгтэй байх нь зөв үү? Дараагийнх нь тийм ээ? Хамгийн сүүлийнх нь “а” бусад нь бүгд “о” байх юм байна. 7.1.11-ийг авлаа. 7.3.1паралель-параллель гэдэг үг дээр нэг “л” үсэг хаясан байсныг залруулсан байна. Монгол хэлэнд орсон гадаад үгийг муу мэддэг хүмүүс хууль хийсэн байна. 


Төсөлд бүхэлд нь олонхийн гэдэг үгийг олонхын “ы”-ээр сольж байна. Шинэ дүрмээрээ ийм болчихсон юм уу? “ий”-ээр биш “ы”-ээр бичдэг болчихсон юм уу? Тэр маш том маргаан үүсгэж байгаа. Лүндээжанцан гишүүн.


Д.Лүндээжанцан: -Тэгэхээр ийм байгаа юм. Үндсэн хуульд бичсэн үгээр хуулийг бичнэ. Хэрвээ Үндсэн хуульд энэ үг байхгүй бол Ц.Дамдинсүрэн нөгөөдөх нь багш байгаа Маам билүү, хоёр  хүний 1983 онд гарсан хоёр боть толь байна. Тэрийг шинэ толь гарах  хүртэл хугацаанд хэрэглэнэ гээд Төрийн хэлний зөвлөлийн нарийн бичгийн дарга Нэргүй гэдэг хүн телевизээр албан ёсоор мэдээлэл хийсэн. Үүний дагуу явж байна. Сая шинээр Хэлний хуулийн дагуу харин түүний нарийн бичгийн дарга нь Ж.Нэргүй гэж хүн байна. Тэгээд хоёр хоногийн өмнө мэдээлэл хийж, би буруу хэлж байгаа байх. Тэгээд тэр яг энэ дүрмээрээ явна гээд номыг нь харуулаад 1983 онд гарсан ном байна. Тэгээд энэ шинэ юу гартал үүгээр явна шүү гээд. 


З.Энхболд: -Лүндээжанцан гишүүний ярьдгаар энэ үгнүүдээ хийсэн үү? Үндсэн хуульд олонхийн гэдэг үг байна уу? Тэр нь хоёр “ий”-тэй байна уу ”ы”-тэй байна уу? Бакей гишүүн.


А.Бакей: -Энэ монгол хэлний дүрэм өөрчлөгдөөд байгаа учраас ингээд дунд нь янз бүрээр орж ирээд үгнүүдийг будилуулж байгаа. Тэгэхдээ олонхийн гэдэг үг и, й-ээр Үндсэн хууль дээр байгаа юм. Тийм учраас Лүндээжанцан гишүүний  хэлсний дагуу бүх газарт олонхын гэдгийг олонхийн гээд хуучнаараа байх нь зүйтэй байна. 


З.Энхболд: -Тэгвэл төслийн бүх газар байгаа олонхийн гэдэг үг хуулийн төсөлд байгаагаараа үлдээд ”ы”-тэй хэсгээсээ больж байгаа юм байна тийм үү Редакцын комисс? Тэгвэл нэг и, й-тэйгээ үгээр нь авлаа. /олонхийн/. Ер нь энэ маргааныг гишүүд ойлгосон байх. Хэн нэгэн хүн ч юм уу, хэсэг бүлэг хүн 700 үг өөрчилсөн байна гэсэн. Бүжин гэдэг үгийг бөжин гэж бичдэг ч юм уу, шавж гээд тэгээд будилуулаад байгаа юм байна лээ. Тэгээд тэр  нь зөв, бурууг нь Төрийн хэлний зөвлөл нь маргаад суучихсан. Тэгээд аль нэг тал руугаа гардаг юм бэ, 01 дүгээр сарын 01-нээс эхэлж үйлчилсэн хууль дээр тодорхой бичсэн учраас Төрийн хэлний үндэсний зөвлөл байгуулагдсан монгол хэлний тэрүүгээр явна. Тамгын газар зөв гээд үү? Тэгээд одоо бид нар олонхын гэж бичих юм уу, олонхийн гэж бичих юм уу? 700 үг дотор байхгүй учраас маргаангүй юм байна. Үндсэн хуулийнхаа үгээр явлаа. Дараагийн өөрчлөлт.


8.2, 8.3, 121.1 Үндсэн хууль гэдэг үгийг Монгол Улсын Үндсэн хууль гэдгээр сольсон байна. Авахгүй гэсэн үг. Авахгүйгээр шийдсэн гэж би алхаа цохисон, хуучнаараа үлдэж байгаа. Үндсэн хууль гэдэг үгийг Монгол Улсын Үндсэн хууль гэж тодотгосон байна. Авах уу? Гурван газар байна.  8.2, 8.3, 121.1 үүнийг авлаа. 8.6.2 “үндэслэлээр” гэдгийг “улмаас” гэж бичсэн  байна. Авах уу? Хуулиа хараад явж байгаа биз Лүндээжанцан гишүүн ээ? “үндэслэлээр” гэдгийг “улмаас” гэж сольё гэж байна 8.6.2. Тэр нь илүү тохиромжтой байна уу? Улмаас гэдгийг авъя. 


9.1.2, 9.1.3 Анхан хоёр дахь гэдгийг Анхан шат хоёр дахь шат гэж бичсэн байна. Нөгөө шүүхээр явах уу? Анхан шат Ерөнхийлөгчийн сонгууль хоёр шаттай байна гэдэг. Авах уу? Үндсэн хуульд шатаараа байгаа юу? Үндсэн хуульдаа нийцүүлж шат гэдэг үгийг хоёр газар нэмлээ. 


10.3 Иргэний хуулийг гэдгийг Иргэний хуулийг хуульд заасан зарчмыг. Иргэний хуулийг хуульд заасан зарчмыг гэдэг нь болж байна уу? Тэгэхдээ өмнө нь байгаа Иргэний хуулийг гэдэг үгийг дарах юм байна тийм үү? Хуулийг гэдэг үг нь дарагдаж байна. Иргэний хуулийг гэдгийг Иргэний хуульд заасан зарчмыг гэж бичих юм байна. Хуулийг гэдэг үг илүү юм байна тийм үү? Ингэж ойлголоо авлаа. 

11.9 нас хүрсэн гэдгийг насанд хүрсэн гэдгээр сольсон байна. Авах уу? Авлаа. 

12.3 бүх намууд гэдгийг бүх нам гэж бичсэн байна. Бүх чинь өөрөө олон тоогоо агуулж байгаа гэж үзсэн юм байна тийм үү? Олон тоог хоёр хэрэглэсэн байна тийм ээ? Бүх намууд гээд. Бүх намыг авлаа. 


14 дүгээр зүйл Орон нутгийн Хурал, түүний төлөөлөгчийн сонгуульд нэр дэвшүүлэх эрх гэдгийг Орон нутгийн  Хурлын сонгуульд нэр дэвшүүлэх эрх илүү үгийг товчилсон байна уу? Авах уу, авъя. 


16.2 сонгуулийн жилийн гэдгийг тухайн сонгуулийн жилийн гэж тодотгосон байна. Авах уу, авъя. 16.7 хойшлуулна. гэдгийг хойшлуулах шийдвэр гаргана. Авах уу, авлаа. 


17.1, 17.2 ажлын 20 хоногийн гэдгийг ажлын 20 өдрийн хоног уу, өдөр үү? Хоног гэхээрээ хагас бүтэн сайн нэмэгдээд байгаа юм байна. Тийм байна. Иргэний хууль дээр юу гэж байгаа юм бэ? Би Мэндчилгээ дэвшүүлье жаахан байж бай. Улсын Их Хурлын гишүүн Номтойбаярын урилгаар Архангай аймгийн Хайрхан сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 


Иргэний хууль нь уг нь юу гэж байдаг юм бэ? Болдбаатар, өдрөөр байгаа юу? 17.1, 17.2-т орж байгаа өөрчлөлтийг өдрийн гэдгээр авлаа. 


20.1 бүтэн сайн өдөр гэдэг үгийг Ням гараг гэдэг үгээр сольсон байна. Болох уу? Үүнийг авлаа. 


22.5 засаг захиргаа нутаг гэдгийг засаг захиргаа, нутаг гэж авсан байна, авах уу, хуулийн нэр нь таслалтай байх тийм үү? Үүнийг авлаа. 22.8 “нийслэл” гэдэг үгийг “аймаг, нийслэл” гэдгээр сольж. Аймгаа нэмсэн мөртлөө хийгээгүй техникийн алдаа байна тийм үү? 22.8-ыг авлаа. 


23.1 120-иос  хоногийн өмнө гэдгийг 120-иос доошгүй хоногийн өмнө, доошгүй гэдэг үгээ мартсан юм байна тийм ээ? Үүнийг авлаа. 


23.3 сонгуулийн хороо өөрөө бие даан гэдгийг сонгуулийн хороо бие даан, илүү үг байна тийм үү? Авах уу, авлаа. 23.4 онцгой нөхцөлийн улмаас гэдгийг онцгой нөхцөл, байдлын улмаас. Яах вэ, авах уу, авъя. 


24.2.5 салбар комисс / “салбар комисс” гэх/ гээд хаалт хаасан байна салбар комисс /цаашид “салбар комисс” гэх/ гэдэг тодотгол хэлсэн байна. Авах уу, авъя. 


27.2, 27.9, 27.10 Сонгуулийн хороод гэдгийг Сонгуулийн хороо гэж олон тоог нэг тоотой болгосон байна. Авах уу, үүнийг авъя. 27.5 Энэ хуулийн 27.2-д заасан хуралдаанаас гэдгийг Энэ хуулийн 27.2-д заасан журмаар гэж сольж гэж байна. Авах уу, авъя. 27.7 ажлын цагаар  ажиллах гэдгийг ажлын цагийн хуваариар ажиллах. Авах уу, авъя. Дөнгөж гуравдугаар хуудсанд орж байна шүү. Хэлэлцүүлгийн явцад анх өргөн барьсан хуулийн концепцийг нь өөрчлөөд явахаар яг бүтнээр нь унш даа Даваасүрэн гишүүн микрофонд уншаад байх даа.


Ц.Даваасүрэн: -27.2 гэдэг бол олонхийн саналаар шийдвэрлэнэ гэж байгаа юм. Журмаар биш байгаа юм. Тэрийг хуралдаанаар гэсэн юм байна лээ. Хуралдаан байсан байна, аль эсвэл 22.7, 27.2-т гарсан шийдвэрийн дагуу болоод байгаа юм. Тэгээд журмаар гэхээр сонин болоод байна шүү дээ. 

З.Энхболд: -Бакей гишүүн журмаар гэдгээ тайлбарла даа. 


А.Бакей: -Энэ бол 27.2-т болохоор сонгуулийн хороо эрх хэмжээний асуудлыг нийт бүрэлдэхүүнийхээ гуравны хоёроос доошгүй ирцтэй хуралдаанаар хэлэлцэж, хуралдаанд оролцсон гишүүдийнхээ ердийн олонхийн саналаар шийдвэрлэнэ гэж байгаа юм. Энэ 27.2 дээр гуравны хоёроос доошгүй ирцтэй хуралдах юм байна. Тэгээд хуралдаанд оролцсон гишүүдийн ердийн олонхын саналаар шийдвэрлэнэ гэдэг чинь өөрөө бас журам агуулж байгаа юм 27.2. Тэгэхээр хуралдаанаар гэхээсээ илүү тэр журам агуулсан заалтыг хуралдаан гэдгийг журмаараа сольж байгаа хэрэг л дээ. Эш татаж байна гэсэн үг. Журмын шинжтэй агуулга агуулж байна шүү дээ. 


З.Энхболд: -Лүндээжанцан гишүүн хэл дээ.


Д.Лүндээжанцан: -Яах вэ, зарчим юу байх вэ дээ. Тэгэхээр энэ чинь хэд дээр явж байлаа. 


З.Энхболд: -27.2.


Д.Лүндээжанцан: -27.5 Энэ хуулийн 27.2-д заасан хуралдаанаар заасан журмаар гарсан шийдвэрт дарга, нарийн бичгийн дарга гарын үсгээс татгалзах эрхгүй гэж байна шүү дээ. Тэгэхээр заасны дагуу гарсан шийдвэрт гэж засаж болно, эсвэл энэ хуулийн 27.2-д заасан хуралдаанаас гаргасан шийдвэрт гэж нэг болно. Тэгэхээр 27.2-ыг гуравны хоёр байна, гуравны хоёроос доошгүй ирцтэй байна, олонхиороо шийдвэрлэнэ гэдэг бол журмууд л даа. 27.2-т заасан журмаар гарсан шийдвэрт тэгэхээр журмаар гэдэг үг жаахан журмын дагуу эсвэл энэ хуулийн 27.2-т заасны дагуу гарсан шийдвэрт, 27.2-оор л юм  нь гарах эрхтэй. Тэгээд авч болохгүй юу? 


З.Энхболд: -Ач холбогдолгүй бол хуучнаараа явчихгүй юу даа. Тэгвэл 27.5-ыг хуучнаар нь авъя. 27.7-г би уншчихсан.

28.3 Бүх шатны сонгуулийн хороодод гэдгийг Байнгын бус ажиллагаатай сонгуулийн байгууллагад гэж сольсон байна. Энэ найруулга мөн үү? Шал өөр үгнүүд ороод ирлээ шүү дээ. Сундуйн Батболд гишүүн.


Су.Батболд: -Энэ аймаг, нийслэлд байгуулагдаж байгаа сонгуулийн хороод бол уг нь байгууллага биш шүү дээ. Хуулийн дагуу түр хугацаанд байгуулагдаад тэгээд татан буулгачихдаг, тэгээд ажиллаж байгаа зүйл байхгүй юу. Үүнийг заавал Байнгын бус ажиллагаатай сонгуулийн байгууллага гэж ажиллах юм уу? Сонгуулийн ерөнхий хороо бол байгууллага. Тогтмол ажилладаг, даргатай, цэрэгтэй, аппараттай. Сонгуулийн хороод бол байгууллага биш байхгүй юу. Зүгээр бүх шатны хороодоор явж байвал яасан юм бэ? Энэ яагаад хуульд ингэж оруулах гээд байгаа юм бэ гэхээр анхны хуулийн төсөл дээр тусдаа байгууллага байхаар заагаад байсан байхгүй юу. Байнгын байхаар шахуу. Тэгж байгаад үүнийг сүүлд нь засахдаа ингээд орчихсон. Тэгээд хороод бол байгууллага биш шүү дээ. Тодорхой дүрэм журмаар байгуулагдаад тодорхой хугацааны дараа татан буугддаг бүтэц шүү дээ, Бакей дарга аа. Тийм учраас сонгуулийн бүх шатны хороодод гэж байсан нь зөв гэж бодож байна. 


З.Энхболд: -Байгууллага анхны хуулийн концепцид байсан, ерөнхий хорооноос бусдыг нь байгууллага гэж үзэхгүй болсон хэлэлцүүлгийн явцад биз дээ. Нямаагийн Энхболд гишүүн.


Н.Энхболд: -Сонгуулийн байгууллага гэж тэр тэрийг нэрлэнэ гэж хэлчихсэн байсан бол нэг өөр байсан юм. 


З.Энхболд: -Микрофондоо хэл. 


Н.Энхболд: -Яг энэ заалтын хувьд бид нар нэр томьёоныхоо тодорхойлолт дээрээ байнгын бус ажиллагаатай сонгуулийн байгууллага гэж үүнийг хэлнэ гээд сонгуулийн төв байгууллагаас бусдаа нэрлээд орхичихсон байсан бол ойлгомжтой байх байсан. Одоо байгууллага гэдэг нэр нь томдож харагдаад байгаа юм л даа. Бүтэц гэхээр арай биш.


З.Энхболд: -Байгууллага гэхээр газар тэнгэр шиг том ялгаа гарч ирж байгаа. 


Н.Энхболд: -Миний санал бол бараг хуучнаар үлдээхэд үүнийг тэртээ тэргүй ойлголцоод явж байгаа юм чинь..


З.Энхболд: -Байгууллага юм бол шүүхэд очиж хариуцагч болно гээд шал өөр хууль зүйн үр дагавар гарах гээд байгаа юм. Энэ чинь сонгуулийн үеэр түр байж байгаад алга болдог. Шүүхэд очдоггүй.


Н.Энхболд: -Тэгэхээр тэртээ тэргүй ойлгогдож байгаа юм чинь ерөөсөө..


З.Энхболд: -Хороодод гэдгээрээ явчих уу?


Н.Энхболд: -Хороодод, хэсэг гээд хуучнаараа явчих нь бараг ойлгомжтой. 


З.Энхболд: -Хороодод гэдэг хуучин редакцаараа явъя. Болдбаатар дарга.


Б.Болдбаатар: -Энэ сонгуулийн хуулийн 24.3 дээр сонгуулийн байгууллага нь байнгын болон байнгын бус ажиллагаатай байна гэж заагаад 24.4-т нь сонгуулийн төв байгууллага нь байнгын ажиллагаатай төрийн байгууллага байна. 24.5 дээр сонгуулийн төд байгууллагаас бусад сонгуулийн байгууллага нь байнгын бус ажиллагаатай байна. Энэ хуульд өөрөөр заагаагүй бол байгуулсан этгээд татан буулгах тухай шийдвэр гаргаснаар үйл ажиллагаа нь дуусгавар болно гээд энэ заалт нь төслөөрөө байж байгаа. Тэгээд энэ заалттай холбоотой 28.2-т нь байнгын бус ажиллагаатай сонгуулийн байгууллагын ажилтан төрийн захиргааны албан  хаагч байх уу гээд тэдгээрийг эрх зүйн байдлын хуулиараа зохицуулна гээд. Тэгээд доод талынхаа юун дээр жигдлэх утгаар оруулсан юм л даа. 28.3, 28.4 нь дээд 28.2-тойгоо адилхан байгаад явна гэсэн ийм санаагаар жигдэлж оруулж байгаа. 


З.Энхболд: -Тэгвэл Нямаагийн Энхболд гишүүний хэлсэн тодорхойлолт байгаа юм байна шүү дээ. Тэгэхдээ бид нар одоо байгаа тодорхойлолтоо авч чадахгүй байхгүй юу. Жигдлэх үүднээсээ бол энэ зөв юм байна. Болохгүй л дээ, тодорхойлолтоо бид нар авч чадахгүй учраас. Батбаяр гишүүн.


Н.Батбаяр: -Тэгэхээр байгууллага  гэдэг үг чинь бид нарын Иргэний хуулийн ойлголтын дагуу ярих юм бол өөр утгатай үг шүү дээ. Тэр утгаараа манай сонгуулийн тойргийн хэсгийн хороодтой дүйцэхгүй л дээ. Тэгэхээр би хуучнаар нь үлдээх нь зөв болов уу гэж бодох юм. Анзаарч байхад анхны орж ирсэн хуулиасаа гол толгой хэсгээ авахдаа сүүл хэсэгт тодорхой өөрчлөлт оруулахыг орхичихсон байна л даа. Тэгвэл тэрийгээ бид нар энэ утгаар нь хэвээр нь үлдээгээд явчих юм бол ойлгогдоод явж болно шүү дээ. Тэгэхгүй бол сүүлдээ редакц гэж байгаад редакцын биш засвар хийгээд тэгээд энэ маань сүүлдээ сонгуулийн хууль маань хүчинтэй, хүчингүй гэдэг асуудал руу орох вий дээ. Тэрийг сайн бодоорой. Агуулгын засвар орчих вий дээ бодоорой. Үүнийг Байнгын хороон дээр ярьж байхад олон удаа хэлсэн шүү. 99 хуудастай юмаа сайн анхаараарай. Манайхан үзсэн гэсэн үзээгүй юм гарч ирж байна шүү, үүнийгээ сайн анхаараарай. 


З.Энхболд: -Цолмон гишүүн, дараа нь Даваасүрэн гишүүн.


Ц.Цолмон: -Тэгэхээр сүүлд редакцаар оруулсан сонгуулийн байгууллага гэдэг нь зөв юм байна. Яагаад вэ гэхээр зөвхөн хороо биш юм байна, байгууллагууд нь гадаадад зохион байгуулж байгааг нь комисс гэж нэрлэж байгаа юм байна. Дотооддоо хийж байгаа нь хороо нэртэй юм байна. Тэгэхээр цөмийг нь нийлүүлээд байгууллага гэдгээрээ явсан нь дээр юм байна. Тэгээд байгууллагынх нь томьёолол нь бас энд 24.5-д байгаа учраас эсвэл хороо гэж бичвэл бас комисс, төв комисс, гадаадад бол салбар комисс гээд биччихсэн байна. Тэгэхээр зэрэг түр байгууллагууд гээд ерөнхий томьёоллоороо явчихвал аль алиныг нь оруулчих юм байна гэж бодож байна.


З.Энхболд: -Даваасүрэн гишүүн.


Ц.Даваасүрэн: -Энэ хуучнаараа үлдээгээд явчихсан нь зүгээр юм болов уу гэж бодож байна. Яагаад вэ гэхээр хороод гээд тодорхой заагаад өгчихсөн. Тэгээд 24.5 дээр сонгуулийн төв байгууллагаас бусад нь орно гээд тодотгосон юм байна лээ. Тэгэхээр хороод гэдгээрээ явахад бол ойлгогдох юм байна лээ шүү дээ. Илүү тодорхой болох юм байна лээ. Комисс нь уу? Үүн дээр комисс гэдгийг нэмээд явчихгүй юу? Үүн дээр комисс гэдгийг нь  нэмээд явчихгүй юу. 


З.Энхболд: -Үгүй, ийм байдалтай байна гишүүд ээ. Тамгын газар жигдрүүлэхээс хийсэн гэдэг бол зөв. Энэ бол зайлшгүй хийх ёстой юм. Тэр нь зөв буруу гэдэг нь бол тодорхойлолтод анхнаасаа байнгын, байнгын бус гэж ялгасан нь зөв буруу гэдэг бол бид нар энд ярих боломжгүй асуудал болчихсон байхгүй юу. Хэрвээ тодорхойлолтоо хийсэн бол бүх газраа жигд байх ёстой. Тийм учраас үүнийг хийхээс өөр аргагүй байхгүй юу. Үүгээрээ авъя. Тэгэхдээ байнгын бус ажиллагаатай сонгуулийн байгууллага гэдэг бол одоо бид нарын мэддэг түр байгуулагдаад татан буугддаг хороод, байгууллага биш. 28.3, 28.4-өөр чинь шүүх дээр маргаан  шийдэхэд миний үгээр хууль шийдэх байхгүй юу, байгууллага мөн үү биш үү. Хэдийгээр сонгуулийн хуульд байнгын бус ажиллагаатай сонгуулийн байгууллага гэж нэрлэсэн боловч энэ бол хуулийн этгээд биш юм. Яагаад вэ гэхээр татан буугдаад алга болохоор шүүхэд хариуцагч болохгүй. Түүний үүрэг бол одоогийн хуулиар Сонгуулийн ерөнхий хороонд очдог тийм үү? Тэгээд хуучнаараа ойлголоо. Нэр томьёо өөрчлөгдөхгүй, 28.3, 28.4-ийг авлаа. /28.4 Аймаг, нийслэл, сум, дүүргийн сонгуулийн хорооны Байнгын бус ажиллагаатай сонгуулийн байгууллагын / 28.5 5.5 дахь хэсэгт заасан гэдгийг 5.5-д заасан гэсэн байна, хэсэгт гэдэг үгийг цомхотгосон байна. Авах уу, авлаа.

29.5 албан тушаалтанд дараах үйл ажиллагааг  хориглоно: албан тушаалтан дараах үйл ажиллагааг явуулахыг хориглоно: явуулахыг гэж тодотгосон байна. Авах уу, авъя. Зассан төсөл дээр үү, ажиллагааг гэдэг үгийг “г”-ээр ажиллагаа явуулахыг хориглоно. Дараагийн редакцын санал. 29.6, 50.10, 67.9, 70.17-г доор дурдсан хэмжээний торгууль гэдгийг доор дурдсан  торгууль авах уу, авъя.


30. 30 дугаар зүйл гэдгийг 31 дүгээр зүйлийг саналын томьёоллоор хассан тул цаашид бүх дугаар 1 зүйлээр урагшилсан. 31 алга болсон учраас одоогийн 32 гэж байгаа чинь 31 болоод бүгд урагшилж байгаа юм байна. Үүнийг авах уу? Энэ редакц байна. Авлаа. 


31.4 Аймаг, нийслэлийн сонгуулийн хороог дарга, нарийн бичгийн дарга, гишүүд гэсэн орон тоогоор, орон тоотойгоор гэхгүй юу? Орон тоогоор нийт 5-9 хүний бүрэлдэхүүнтэйгээр, сонгуулийн төв байгууллага санал авах өдрөөс 70-аас доошгүй хоногийн өмнө байгуулна. Гэдгийг Сонгуулийн төв байгууллага аймаг, нийслэлийн сонгуулийн хороог дарга, нарийн бичгийн дарга, гишүүд, нийт таваас есөн хүний бүрэлдэхүүнтэйгээр, санал авах өдрөөс 70-аас доошгүй хоногийн өмнө байгуулна. Энэ түрүүчийн Дэмбэрэл гишүүний хэлдэг эзнийг нь түрүүлж зааж өгч байгаа юм байна тийм үү? Энэ найруулгыг авлаа.31.8 холбогдуулан албан тоот байна гэдгийг холбоотой албан бичгийн хэлбэртэй байна. Гэсэн байна. Авах уу, үүнийг авлаа. 


33.4 дарга, нарийн бичгийн дарга, гишүүд гэсэн орон тоогоор, нийт 5-9 хүний бүрэлдэхүүнтэйгээр гэдэг үгийг дарга, нарийн бичгийн дарга, гишүүд нийт таваас есөн хүний бүрэлдэхүүнтэйгээр гэж гэсэн орон тоогоор гэсэн үгийг дарсан байна. Авах уу, үүнийг авлаа. 33.7 холбогдуулан албан тоот байна. Гэдгийг холбоотой албан бичгийн хэлбэртэй байна. Гэж. Би үүнийг уншсан шүү дээ. Яг адилхан юм байна тийм үү? 31.8, 33.7 гээд нэг биччих байж тийм ээ? Холбогдуулан албан тоот ялгаагүй байна л даа. Би түрүүн яг ийм юмаар авсан байхгүй юу. Үүнийг авъя. 


34.1.4 албан тоотыг эрх мэдлийнхээ гэдгийг албан  бичгийг эрх хэмжээнийхээ гэдгээр сольсон байна. Авах уу, үүнийг авъя. 


35.4 7-оос гэдгийг долоогоос тоогоор байсныг бичгээр болгосон хоёр санал байна. 36.4 дээр 3-7 гэж тоо байсныг гурваас долоон гэж авсан байна. Үүнийг авлаа. 


36.8 холбогдуулан гаргасан гэдгийг холбогдон гарах гэдгээр сольсон байна. Авах уу, үүнийг авлаа. 36.9-ийн дотор гэдгийг  хүрээнд гэдгээр сольсон байна. Авах уу, үүнийг авъя. 36.11 байрыг гэдгийг байраар гэдгээр сольсон байна. Авах уу, авъя.


37.1.5 холбогдсон гэдгийг холбоотой гэж сольсон байна. Үүнийг авлаа. 37.1.8, 37.2.5 эрх мэдлийнхээ гэдгийг эрх хэмжээнийхээ гэдгээр сольсон байна. Авах уу, үүнийг авъя.


38.2.7 хэрэгсэл,болон тэдгээрийг худалдан авах, гэдгийг хэрэгсэл, тэдгээрийг худалдан авах, гэдгээр солье. Үүнийг авлаа. 38.2.9, 38.3.1, 38.3.2, 38.3.4 холбогдон гарах бусад гэдгийг холбогдсон бусад гэдгээр сольсон байна. Авлаа.


39.2 Сонгуулийн байгууллагыг гэдгийг Сонгуулийн орон нутгийн  байгууллагыг гэдгээр сольсон байна. Энэ бол тодруулсан юм уу, ялгасан юм уу? Үүнийг авъя. 39.5, 40.6 хоёрын тус тус гэдгийг авчихсан юм уу? Байхгүй гэсэн үг үү? Хасаж байгаа юм байна. Үүнийг авъя.

42.1, 42.2 хуримтлагдсан гэдгийг төвлөрүүлсэн гэдгээр сольж байна. Авах уу, үүнийг авъя. 42.2 зориулалтын дагуу гэдгийг зориулалтаар  гэж сольж байна. Авах уу, авлаа. 43.1 нэг зардлын данстай гэдгийг зардлын нэг данстай гэж сольсон байна. Орон нутагт гэдэгт нийслэл орно. Үүнийг авлаа. 


43.8, 51.7, 57.7, 58.5, 59.4 тус тус гэснийг хассан байна. Авах уу? 


44.1.1, 44.1.2, 44.3.1, 44.3.2 сонгуулийн тухай гэдгийг сонгуулиар гэж сольсон байна. Авах уу, авъя. 44.6 Хоёр буюу түүнээс дээш зардлын данстай гэдгийг Энэ хуулийн 43.2-т заасан хоёр буюу түүнээс дээш зардлын данстай гэж тодруулж өгсөн байна. Авлаа. 


44.7 баримтын гэдгийг баримт бичгийн гэдгээр сольсон байна. Үүнийг авъя. 44.9 дээр үү? Сундуйн Батболд гишүүн.


Су.Батболд: -Энэ ийм байгаа юм Бакей дарга. 43.1 дээр нам улсын  хэмжээнд сонгуулийн зардлын нэг данстай байна гэсэн хэрнээ 43.2 дээр нь нам аймаг, нийслэл, сум , дүүрэгт салбартай бол тухайн аймаг, нийслэл, сум, дүүрэгт сонгуулийн зардлын данстай байж болно гэсэн байна. Тэгээд нэг данстай байна гэсэн хэрнээ дахиад энд данстай байж болно гэхээр хоёр данс байх юм уу, тэр нь сав маягийн юм байх юм уу? Би хоёр данстай байж аймаг, нийслэлийн намын хороод тусдаа данстай байж болохоор байгаа юм сонгуулийн зардлын дансыг. 


З.Энхболд: -Бакей гишүүн хариулъя.


А.Бакей: -Яах вэ, нөгөө орон нутагт салбартай намын хувьд энэ тодотгож өгч байгаа хэрэг л дээ. Өөрөөр хэлбэл, Монгол ардын нам гэхэд орон нутагт салбартай байгаа учраас тэр орон нутагт байгаа салбар нь бас данстай байж болно. Тэгээд тэрийг нь 43.2 гэдгийг оруулж өгөхгүй бол төв намынхаа данснаас орон нутгийн салбарын дансанд мөнгө шилжихэд тэрийг давхардуулан тооцох тухай асуудал гарчих гээд байгаа юм. Тийм учраас үүнийг эш татаж 43.2 гэдгийг бас оруулаад хоёр данс гэдгийг нь тодотгож өгч байгаа. 


З.Энхболд: -44.9-тэй  холбоотой ийм заалтууд байна. Хуучин заалт нь 45.9.Энэ хуулийн 45.4, 45.5, 45.8-д заасныг зөрчсөн үйлдэлд доор дурдсан хэмжээний торгууль ногдуулна: гээд
45.9.1 дээр нам, эвсэлд нэг сарын хөдөлмөрийн хөлсний доод хэмжээг хорин нэгээс хорин зургаа дахин нэмэгдүүлсэнтэй тэнцэх хэмжээний төгрөгийн. Гэдэг үгийг 44.9 болгоод энэ хуулийн 44.4, 44.5, 44.8-д заасныг зөрчсөн нам, эвсэлд нэг сарын хөдөлмөрийн хөлсний доод хэмжээг хорин нэгээс хорин зургаа дахин нэмэгдүүлсэнтэй тэнцэх хэмжээний төгрөгийн үйлдэлд  торгууль ногдуулна: гэдгээр сольж байгаа юм байна. Энэ бол найруулга нь сайжирсан байна тийм үү? Үүнийг авах уу? Үүнийг авъя. 

47.1 Нэр дэвшигчийн дараах сонгуулийн зардлын данс байна гэдгийг Нэр дэвшигч дараах сонгуулийн зардлын данстай байна гэдгээр сольсон байна. Авах уу?  Нэр дэвшигчийн дараах сонгуулийн Бакей гишүүн тайлбарла даа.

А.Бакей: -Ер нь бол нэр дэвшигчийн хувьд Улсын Их  Хурлын сонгуульд нэр дэвшигч данстай байна, Ерөнхийлөгчийн сонгуульд нэр дэвшигч данстай байна, аймаг, нийслэлийнх, сум, дүүргийнх гээд тэгэхээр дараах гэдэг үгийг нь байрлал нь жаахан буруу байсан байж магадгүй. Нэр дэвшигч сонгуулийн зардлын дараах данстай байна гэх юм уу, эсвэл дараах гэдэг үгийн байрлал жаахан, түүнээс энэ саяын дурдсан сонгууль тус бүрт нь нэр дэвшигч данстай байна гэсэн санаа байгаа шүү дээ. Дансаа тодотгож байгаа юм. Зардлын гэдгийн дараа дараах гэмээр байгаа юм. 


З.Энхболд: -Одоо байгаа нь бүр утгагүй өгүүлбэр байна тийм үү? Бакей гишүүн микрофонд.

А.Бакей: -Яах вэ энэ бол уг нь ойлгомжтой зүйл. Гэхдээ энэ жилийн хувьд ирэх сонгуулийн хувьд Улсын Их Хурлын сонгуультай нийслэл, аймгийн иргэдийн Төлөөлөгчдийн хурлын сонгууль хамтдаа явагдах учраас Улсын Их Хурлын сонгуулийн данстай нийслэл, аймгийн иргэдийн Хурлын сонгуулийн данс холилдож болохгүй, тус тусын данстай байна гэсэн санаа байгаа шүү дээ, давхар. Тэр хоёр холилдчих юм бол замбараагаа алдана биз дээ хамт явагдаж байгаа учраас. 


З.Энхболд: -Даваасүрэн гишүүн, дараа Батсуурь гишүүн.


Ц.Даваасүрэн: -Энэ жишээ нь Улсын Их Хурлын гишүүн бол нэр дэвшигчийн нэг л данстай байна тийм үү? Улсын хэмжээнд дэвшиж байгаа Ерөнхийлөгч бас л нэг данстай байх уу? Аймаг руугаа шилжүүлж барихдаа яах вэ? Харин энэ чинь Ерөнхийлөгчийг бид нар данстай бай гээд байна шүү дээ. Тэр хүн чинь улсын хэмжээнд дэвшиж байгаа шүү дээ, тэгэхээр яах юм бэ? Одоо жишээ  нь зардал Баян-Өлгий аймгаас жишээ яаж гаргах уу? Салбар гэдэг чинь түрүүн нам дээр та нар хийгээд өгчихсөн зөв. Ерөнхийлөгч дээр хийж өгөхгүй байна шүү дээ. Нэг л данстай болоод байна шүү дээ. Үүн дээр яах юм бэ?


З.Энхболд: -Мэндчилгээ дэвшүүлье Улсын Их Хурлын гишүүн Эрдэнэ, Одонтуяа нарын урилгаар Баянгол дүүргийн ерөнхий боловсролын сургуулиудын багш, ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. Хуучин практик бол нэг л данстай байгаа шүү дээ. Салбар данс гэж байхгүй. Аймаг дээр хийх ажлыг нам нь хийдэг учраас өөрт нь хамаагүй юм байна лээ. Тэгэхээр дараах гэдэг үгээ хаана бичих юм бэ? Батсуурь гишүүн, дараа нь Баянсэлэнгэ гишүүн. 


Ж.Батсуурь: -Дараах гэдэг тодотгол үг энд огт ерөөсөө ямар ч шаардлага байхгүй. Нэр дэвшигч гэдэг нь өөрөө Их Хурлын сонгуульд ч нэр дэвшигч байж ч болно, орон нутаг, аймаг нийслэлийн аль алинд нь байж болно. Тэгэхээр дараах гэдэг үгийг хасаад энэ чигээр нь явуулахаар нэр дэвшигч гэдгээрээ данстай байна гэсэн энэ агуулга нь хэвээрээ хадгалагдана. Тийм учраас нэр дэвшигч гэдэг үгийг данс гэдгийн өмнө ч тодотгох шаардлагагүй, сонгуулийн гэдэг үгийн өмнө нь ч тодотгох шаардлага байхгүй. Дараах гэдэг үгийг хасахаар улам илүү ойлгомжтой болно. Хэрвээ Бакей гишүүний хэлж байгаа олон сонгуульд нэр дэвшигч байгаа шүү дээ гэдгээр тодотгох юм бол Улсын Их Хурал болон аймаг, нийслэлийн сонгуульд нэр дэвшигч гэж нэр дэвшигч гэдгийн өмнө тодотгол үг хэрэглэж болно. Тэгэхдээ дараах гэдэг үг энд зохимж байхгүй. Дараах гэдгээ авахаар илүү ойлгомжтой бүр тодорхой болно.


З.Энхболд: -Батсуурь  гишүүн ойлголоо. Нэр дэвшигч сонгуулийн зардлын данстай байна, доор дурдсан данстай байна гэх юм уу? Доор нь дурдсан байна уу? Тэгвэл дараах гэдэг үгнээс доор дурдсан гэдэг нь илүү тодорхой болно шүү дээ. Доор нь байна гэнэ. 


З.Баянсэлэнгэ: -Энэ 47.1 чинь өөрөө дөрвөн төрлийн сонгуулиа зааж байгаа шүү дээ. Тэгээд түрүүн бид нар төрөл гэлгүйгээр үүнийгээ хэлбэр болгосон шүү дээ. Тэгэхээр сонгуулийн хэлбэрээс шалтгаалж  нэр дэвшигч нь дараах зардлын данстай байна гэхгүй юу. Энэ чинь хэлбэр рүүгээ орж байгаа юм. Тэгэхээр илүү ойлгомжтой болчих болов уу гэж бодож байна. Сонгуулийн зардлын дараах данстай байна гэсэн ийм л санал. Дөрвөн төрлийнх юм шиг байгаа юм. Тэгэхдээ энэ чинь өөрөө хэлбэр байхгүй юу. 


З.Энхболд: -Энд ерөөсөө маргаад байх юм байхгүй. Нэр дэвшигч доор дурдсан дараах сонгуулийн данснуудтай байна. Биш, дөрвөн төрлийн дансны тухай яригдаж байгаа. Дөрвөн төрлийн сонгууль. Тэгэхээр нэг хүн олон дансны тухай байхгүй. Нэр дэвшигчийн сонгуулийн зардлын данстай байна. Тэгээд 1.1, 1.2, 1.3, 1.4 гээд явчих юм байна. Батсуурь гишүүнийхээр авлаа.


47.4-47.6, 125.1 дээр 5 гэдэг тоогоор бичсэн үгийг тав гэж үсгээр бичсэн байна. Үүнийг авлаа. 47.6 нээлгэсэн бол ийнхүү нээлгэсэн гэдгийг нээлгэсэн бол нээлгэсэн. Юу гэсэн үг үү? Би бүтнээр нь уншъя. Сум, дүүргийн Хурлын сонгуульд нэр дэвшигч нь сонгуулийн зардлын данс нээлгэсэн бол нээлгэсэн өдрөөс хойш гэж байна. Ийнхүү нээлгэсэн өдрөөс гэдэг үгийг нь авъя гэж байгаа юм байна. Данс нээлгэхгүйгээр сонгуульд оролцож болно гэсэн үг үү? Ялгаагүй дансаар орох ёстой. Тэгье нээлгэх нь зайлшгүй учраас. Тэгвэл сум, дүүргийн Хурлын сонгуульд нэр дэвшигч нь сонгуулийн зардлын данс нээлгэсэн өдрөөс хойш 5 хоногийн дотор гээд явъя. Нээлгэсэн бол гэдэг үгийг нь 47.6 дээр хаслаа. 


50.6 Хуулийн этгээд сонгуулийн мөнгөн хандив өгсөн гэдгийг Хуулийн этгээд  мөнгөн хандив өгсөн гэж, сонгуулийн гэдэг үгийг нь авсан байна. Авах уу үүнийг, ойлгомжтой сонгуулийн тухай хууль дотор байгаа өгүүлбэр шүү дээ. Үүнийг авлаа. 


60.1 бичиг баримтыг гэдгийг баримт бичгийг гэж сольсон байна. Энэ бүх газар солигдох уу? Хоёр ч удаа тааралдаж байна шүү дээ. Үүнийг солилоо. 60.1.2 сонгуулийн байгууллагын хувьд гэдгийг сонгуулийн байгууллага гэдгээр сольсон байна. Болох уу, авлаа. Төсөлд бүхэлд нь ийм өөрчлөлт хийе гэж байна. Ерөнхийлөгчид нэр дэвшигч гэдэг үгийг Ерөнхийлөгчийн сонгуульд нэр дэвшигч, хурлын Төлөөлөгчид нэр дэвшигч гэдгийг Хурлын сонгуульд нэр дэвшигч, Улсын Их Хурлын гишүүнд нэр дэвшигч Улсын Их Хурлын сонгуульд нэр дэвшигч илүү тохиромжтой үг байна уу? Төсөлд бүхлээр саяын уншсан зүйлүүдийг сонгуульд гэдэг үгээр тодрууллаа. 60. 5санхүүжилтийн тайлангаа гэдгийг зардлын тайлангаа гэж сольё гэж байна. Орлого, зарлагаа аль алиныг нь тайлагнахгүй юу? Зөвхөн зардлаа тайлагнаад орлогоо тайлагнахгүй гэдэг явцууруулж байгаа юм биш үү? Санхүүжилтийн гэдэг нь илүү зөв үг юм биш үү? Тэгэхээр зөвхөн хоёр баганынхаа нэгийг тайлбар болоод байна. Хуучнаар нь авъя. Санхүүжилт гэдэг гэхээр зөвхөн орлого тал нь болоод зардлын тайлан гэхээр зөвхөн зардал тал нь болоод байна. Эсвэл орлого, зарлагын гэж бичих юм уу? Болдбаатар. Тамгын газрын микрофон. 


Б.Болдбаатар: -Энэ хуулийн 4 дүгээр дэд бүлэг дээр сонгуулийн зардалд зарцуулах өөрийн хөрөнгө гэсэн бүлэг байгаа. 5 дугаар дэд бүлэг дээр сонгуулийн зардлыг нам эвсэл, нэр дэвшигч хариуцах бүлэг, 6 дугаар дэд бүлэг болохоор сонгуулийн зардлын хяналт гээд ингээд явж байгаа юм. Яг энэ саяын асуулт хөндөгдсөн зүйлийн нэр бол сонгуулийн зардлын тайлангийн хяналт ба нээлттэй ил тод байдал гэсэн ийм зүйл байгаа. Энэ зүйл доторх нэр томьёогоо жигдлэх үүднээс сонгуулийн зардлын тайлан гэж байгаа. Бусад зүйл дээр бүгд дээр нь зардлын тайлан гээд явчихсан байж байгаа. Ийм учраас санхүүжилтийн гэдэг үгийг нь авч байгаа. Орлого бол угаасаа ямар орлого явсан бэ гэдгийг аудитын байгууллагаас хянаж шалгах ийм юмнууд нь хуулийн өөр заалтууд дээр байж байгаа юм. 


З.Энхболд: -Хэн хэнээс хэдийг авсан юм бэ гэдгийг А, Б-гүй бичиж өгөх ёстой шүү дээ. Харин тийм, хууль чинь тэр чигээрээ зардлын гэдэг үгээр дүүрэн байна лээ л дээ. Орлого нь тэгээд хаана тайлагнагдаж байгаа юм бэ? Болдбаатар.


Б.Болдбаатар: -Энэ  хуулийн 59.2 дээр байгаа. Зардлын тайланг дараах үзүүлэлтээр гаргана гээд 59.2.1 дээрээ сонгуулийн зардлын дансанд орсон орлогын нийт хэмжээ үүнээс 59.2.1.а-аар өөрийн орлогоос оруулсан орлоно, 59.2.1.б хандивын орлого. Тэгээд ямар хүмүүс хандивласан байгаа юм бэ гэдгийг нь 59.2 дээр биччихсэн байгаа юм. Тэгэхээр энэ зардлын дансанд орлого нь давхар ороод явж байгаа гэж ойлгох.


З.Энхболд: -Тийм байна, яг орлого зарлага гэдэг үйл ажиллагааны тухай биш, тайлангийн өөрийн нэрлэсэн нэр юм байна тийм үү? Тэр дотор нь бүгд багтаж байгаа юм байна. Тэгвэл нэр товьёгоо гарчигтайгаа жигдлэх үүднээс энэ үгийг авъя 60.5 дээр.


61.2, 61.8, 63.1, 63.2-ын нь гэдгийг хассан байна. 63.3, 63.4, 63.5, 63.6, 72.6 дээр үүнийг авъя. 61.8.2 ял эдэлж байх гэдэг үгийг ял эдэлж  байгаа гэдгээр сольсон байна. Болж байна уу? Үүнийг авъя. 61.12, 63.5 байрлуулсан  гэдгийг байршуулсан авах уу, авъя. 64.1-ийн байвал гэдгийг бол гэдгээр сольсон байна, авъя. 62.5, 62.6, 102.1, 102.3 комисс гэдэг үгийг Төв комисс гэж сольж байна, авъя. 62.10 Гадаад санал авах гэдгийг Гадаад улсад санал авах “буцаан” гэсэн үгийн байрыг сольсон гэж байна. Авах уу, Гадаад санал авах гэдгийг Гадаад улсад санал авах л зөв байх л даа. Үүнийг авъя. 63.1 энэхүү гэдэг үгийг энэ гэдгээр, ажлын 3  гэдгийг тоогоор байсныг үсгээр ажлын гурван гэж үсгээр, хоногийн гэдгийг өдрийнхөөр сольсон байна. Үүнийг авъя. Бүх газар тоогоор бол үсгээр бичнэ. Тийм байна. Бүх газар үсэг болохгүй юм уу? Тоогоо ялгадаг юм байна. 9 гэдгийг үсгээр бичнэ, 10 гэдэг тоогоор юм байна. Нэг оронтой бол. Тэр тоогоороо байгаа, тэр буруу юм байна шүү би буруу хэлсэн байна. Нэг оронтой тоог үсгээр сольж байгаа юм байна. 63.1-ийг авлаа. 


65.4 10-аас доошгүй хоногийн шилжих гэдгийг 10-аас доошгүй хоногийн өмнө шилжих гэдгээр өмнө гэдэг үг нэмсэн байна. Авъя. 


66.2 сонгуулийн тухайд гэдгийг сонгуулийн гэдгээр сольсон байна. Авъя. 67.4.1 холбогдсон гэдгийг холбоотой гэдгээр сольсон байна. Үүнийг авлаа. 67.4.7 нэр дэвшигчийн тухайд гэдгийг нэр дэвшигч авлаа. 67.5.2 Улсын Их Хурлын гишүүнд бие даан нэр дэвшигч гэдгийг бие даан нэр дэвшигч. Энэ орон нутгийн сонгуульд бие даагч байдаггүй юм уу? Тэр нь өөр газар байгаа юм уу? Ерөнхийлөгч дээр байхгүй. 67.5.2 юуны тухай юм бэ? Аудитын тухай юм уу? Тэгэхээр аймаг, нийслэл дээр аудит  хэрэггүй юм уу? Бүх бие даагч энэ нь зөв юм байна, үүнийг авлаа. 


68.5, 77.10, 77.11, 78.2 А-5, А-3, А-4 гэдгийг А5, А3, А4. Зураасыг нь авсан байна, цаасны хэмжээ зураасгүй байх ёстой байх тийм ээ? Энэ зураасгүйг авлаа.


70.5.17 нутгийн өөрөө удирдах ёсны байгууллага гэдгийг нутгийн өөрөө удирдах байгууллага. Энэ аль хэлбэр нь зөв бэ? Үндсэн хуулиараа авъя. Өөрчлөхөө болилоо. Өөрчлөхөө больсон шүү. Үндсэн хуулийнхаа нэр томьёогоор явъя. Үндсэн хуульд юу гэж байгаа юм бэ? Хараад байх. Болдбаатар хэлээд байх. Ёсны гэдэг үг байна уу? Микрофонд  хэлээд байх. 


Б.Болдбаатар: -Үндсэн хууль дээр нутгийн өөрөө удирдах байгууллага гэж байдаг, ярихаараа бид нар ёсны гэж ярьдаг. 


З.Энхболд: -Ёс гэдэг үг байхгүй юм уу? Лүндээжанцан гишүүн мөрийгөө авлаа. Засварыг авлаа. Үндсэн хуулийнхаа нэр томьёонд нийцүүллээ. 


72.6 Нэр дэвшигчийн сонгуулийн штаб гэдгийг Сонгуулийн штаб гэдгээр сольё гэж байна. Угаасаа ойлгомжтой биз дээ, тодруулахгүй шаардлагагүй, үүнийг авлаа. 73.1, 73.2, 73.3 дараах этгээд удирдан зохион байгуулж, эрх эдэлж, үүрэг хүлээнэ: энэ түрүүн ярьсан биз дээ, үлдээхээр болсон шүү дээ. Тэгэхээр үүнийг авахгүй гэсэн үг. Энэ хуульд гэдэг үгийг нэмээд тодруулсан байгаа тэр редакцаараа явъя. 75.3 сонгуулийн тухайд гэдгийг сонгуулиар авах уу? 75.5 бөгөөд гэдэг үгийг ба-аар сольё гэж байна, болж байна уу? 75.5 бөгөөд ба, юмыг яаж мэдэх вэ хоёулаа байж байг. Сайн дурын үндсэн дээр ажиллах бөгөөд зөвхөн үйл ажиллагааны өдөр тутмын гэж байна. Сайн дурын үндсэн дээр ажиллах ба зөвхөн үйл ажиллагааны өдөр тутмын. Бакей гишүүн зайлшгүй ийм өөрчлөлт байна уу? Хуучнаар нь үлдээе, бөгөөд гэдгээр үлдээе. 76.1 дараах гэдэг үгийг доор дурдсан гэсэн үгээр сольсон байна болж байна уу? Үүнийг авъя. 77.6 үл хамаараад нүүр болгоны доор гэдгийг үл хамааран нүүр тус бүрийн доор гэдгээр сольсон байна. Авах уу, авъя.  77.8-ын болон гэдэг үгийг ,-аар сольсон байна. Авах уу, авъя. 77.9-ийн ашиглах байдлаар  тогтоож гэдгийг ашиглан тогтоож гэж өөрчилсөн байна, авах уу, авъя. 77.11 8 гэдгийг тоогоор бичсэнийг найман гэдгээр сольсон байна. Үүнийг авъя. 77.16 нэр дэвшигч, нам, эвслийн намтар, мөрийн хөтөлбөр, танилцуулгыг сонгууль эрхэлсэн байгууллага гэж байсныг нам, эвсэл, нэр дэвшигчийн танилцуулга, намтар,  мөрийн хөтөлбөрийг нам, эвслийн сонгууль эрхэлсэн байгууллага гэдгээр сольсон байна. Найруулгаар авах уу? Авъя. 77.17 зөрчсөн үйлдэлд доор дурдсан гэдгийг зөрчсөн бол доор дурдсан гэж сольсон байна, авах уу? Авъя. 

78.2-ын илүү гарсан  хэмжээтэй гэдгийг илүү хэмжээтэй. Авах уу? Авъя. 78.9 78.9.Зурагт самбар нь захиалсан этгээдийн нэрийг дурдсан байх шаардлагыг хангасан байна. 78.9-ийг шинээр Зурагт самбарт түүнийг захиалсан этгээдийн нэрийг дурдсан байна. Хамаагүй боловсронгуй юм байна. 78.9-ийн засварыг авлаа.  77.17 гэдэг тоо хоёр дахин бичигдсэн байна гэж байна. Цолмон гишүүний хэлсэн 77.17-г хоёр бичсэний нэгийг нь хасъя.


80.2 Шат шатны Засаг дарга гэдгийг тийм үү, дугаар өөрчлөгдөх юм байна шүү. Тэр бол том өөрчлөлт болох нь. Дугаарууд гүйх нь байна. Шат шатны Засаг дарга гэдгийг Тухайн шатны Засаг даргаар сольсон байна. Болж байна уу? Болж байна. 80.3 өөрийн эзэмшлийн төлбөргүйгээр гэдгийг өөрийн эзэмшиж байгаа үнэ төлбөргүйгээр гэдгээр сольё гэж байна. Самбарын тухай юу? Авах уу? Авлаа.


82.7 байвал зохино. гэдгийг байна. гэдгээр сольё, авъя. 82.8 баримтын хамт гэдгийг баримт мэдээллийн хамт авах уу? Авлаа. 82.9 хэмжээгээр дараах баримтын хамт гэдгийг хэмжээнд доор дурдсан баримт, мэдээллийн хамт авах уу? Авлаа. 82.14 5 минутаас хэтрэхийг хориглоно. Гэдгийг үсгээр бичсэн байна. таван минутаас  хэтрүүлэхийг хориглоно. гэсэн байна, болж байна уу? Авлаа. 82.15 орсон гэдгийг оролцсон гэдгээр сольсон байна. Авах уу? Авъя. 82.17 Сонгуулийн төв байгууллага, Харилцаа холбооны зохицуулах хороо хамтран радио, телевизээр сонгуулийн сурталчилгааг нэвтрүүлэх, хяналт тавих журмыг энэ хуульд нийцүүлэн баталж мөрдүүлнэ. гэснийг Радио, телевизээр сонгуулийн сурталчилгааг нэвтрүүлэх, хяналт тавих журмыг сонгуулийн төв байгууллага, Харилцаа холбооны зохицуулах хороо хамтран энэ хуульд нийцүүлэн баталж, мөрдүүлнэ. Түрүүн Дэмбэрэл гишүүний хэлсэн 3 дахь нь байна. Өгүүлбэр зүйн талаасаа зөв болсон байна тийм ээ? Үүнийг авлаа.


83.3 цахим байдлаар  гэдгийг цахим хэлбэрээр, байдал хэлбэр ялгаагүй юу? Хэлбэр нь зөв үү? Авлаа. 84.1-ийн мөн гэдэг үгийг хассан байна тийм үү? Авсан уу?84.2 дараах гэдгийг доор дурдсан гэдгээр сольсон байна. Авлаа. 84.3, 84.4 Хамт явагдаж байгаа сонгуулийн гэдэг үгийг Хамт явуулж байгаа сонгуулийн гэдгээр сольсон байна. 84.1-ийн мөн гэдэг үү? 84.1 чинь үндсэн баримт бичиг мөн бөгөөд дараах шаардлагыг  хангасан байна. Мөнийг хасах нь зөв юм биш үү? Нэг их ялгаа байхгүй юм байна. 84.3, 84.4 Хамт явагдаж гэдэг үгийг Хамт явуулж гэдгээр соливол болж байна уу? Үүнийг авлаа. Явагдаж гэдгийг явуулж гэдгээр сольж байгаа юм байна. 84.7 сонгуулийн тухай гэдгийг сонгуулийн. Энэ чинь хуулийн нэр өөрчлөгдөж байгаа учраас бүх газар өөрчлөгдөх ёстой юу? Бакей гишүүн. 


А.Бакей: -Сонгуулийн тухай гэхээр зэрэг яг тухайлсан энэ хуулийг хэлчих гээд байна. Сонгуулийн гэхээр сонгуулийн холбогдох бусад хууль хамаарах учраас зөвхөн энэ хууль биш.


З.Энхболд: -Сонгуулийн тухай гэдэг хууль орж ирснийг нь тухайг нь хасаад сонгуулийн хууль болгосон юм биш үү?


А.Бакей: -Сонгуулийн хууль гэж орж ирснийг сонгуулийн тухай хууль болгосон. Тэгэхдээ энэ харилцаан дээр зөвхөн энэ сонгуулийн тухай хууль биш, бусад сонгуультай холбоотой хууль хамаарах учраас тухай гэдгийг нь хасаж байгаа юм. 

З.Энхболд: -84.7-г авлаа. 84.5, 84.7, 84.9, 92.2.5, 92.2.6-ын хуудсанд гэдгийг хуудаст гэж сольё гэж байна. Болж байна уу? Авъя. 84.11, 86.2-ын хуудсын гэдгийг хуудасны гэдгээр сольсон байна. Үүнийг авъя. 


85.2-ын “саналын хуудаст” гэдэг үгийн байрлалыг сольсон гэж байна. Хуучин юу гэж байсан юм бэ? 85.2 Ерөнхийлөгчийн сонгуулийн тухайд саналын хуудас нь бүх газар байгаа тухайд гэдэг үгийг хасаж байгаа юм байна тийм үү? Байрлалаа хойноос урагшаа оруулсан юм байна тийм ээ? Үүнийг авъя. 


88.6 “нийт” гэдэг үгийг хассан гэж байна. Дамжуулан салбар комисст, нийт салбар гэдэг үг нь илүү юм байна тийм үү? Энэ үгийг авлаа. 


89.1.2 индекс дугаарыг гэдгийг индекс, дугаарыг. Авах уу? Авлаа. 89.4-ийн

,-ийг /таслалыг/ түүнчлэн гэдэг үгээр солих юм байна. Болж байна уу? Үүнийг авъя.


91.1.2 устсан, гэдгийг устгагдсан, гэдгээр сольё гэж байна. Авах уу? 

92.16 аливаа  гэдгийг бусад гэдгээр сольё гэж байна. Авъя.


107.5 ажиллах байр болон санал авах байранд гэдгийг ажиллах болон санал авах байранд. Байр гэдэг үгээр цомхотгосон юм байна тийм ээ? Үүнийг авъя. 107.9 Ажиглагч бүртгүүлэх  хугацаа гэдгийг Ажиглагчийг бүртгэх хугацаа гэдгээр сольё гэж байна. Авах уу? Авлаа. 

111.4 үйл ажиллагаа /эс, үйлдэхүй/ үйл ажиллагаа /үйлдэл, эс үйлдэл/-шинэ нь илүү дээр юм байна тийм ээ? /эс, үйлдэхүй/ гэсэн. Шинээр нь авъя. 

112.2.5, 113.2.4 Цахим хаяг гэдгийг Цахим шуудангийн хаяг. Мэйл хаягийн тухай ярьж байгаа юм уу? Түүнээс домен нэр биш үү? Мэйл хаяг бол шуудангийн гэдэг тодотгосон авъя. 


113.2.2 Буцах шуудангийн хаяг гэдгийг Шуудангийн хаяг авъя. 113.4  ил тод гэдгийг  ил тод байх гэдгээр сольё гэж байна. Авъя.


114.1, 114.5, 153.3.4-ийн  3 гэсэн тоог гурван гээд сольж байна. 114.5.1-114.5.3 Сонгуулийн байгууллага гэдэг үгийг нэмж байгаа юм уу? Урд талынх нь хоосон байх юм. Сонгуулийн байгууллага гэдэг үгийг нь  нэмсэн юм уу? Хаана нь  нэмсэн юм бэ? Үүнийг авъя.


115.7 шийдвэрийг улсын дээд шүүх гэдгийг шийдвэрт гаргасан гомдлыг Улсын дээд шүүх давж заалдах журмаар. Тодруулж байгаа юм байна тийм үү? Гурван хоногийн дотор шийдвэрлэнэ гэж зөв юм биш үү? Гурван биш гурав гэдгээр байх юм байна шүү. Яг цифрээ тэр чигээр нь үг болгоё. 115.7-г авлаа.


116.1 цагдаагийн байгууллагад гаргана гэдгийг цагдаагийн байгууллагад гомдол, мэдээлэл гаргана. Авах уу?


122.14 Анхнаасаа эвсэлд нэгдээгүй гэдгийг Эвсэлд нэгдээгүй гэдгээр авах уу? Авлаа.


67.5, 121.3.5, 121.3.7, 121.4.6, 124.4 аудитын байгууллагын гэдгийг төрийн аудитын байгууллагын гэж тодруулж өгсөн байна. Энд хувийн аудитын тухай хаана ч юу ч байгаагүй тийм үү? Бүгдийг нь төрийн аудит үнэ төлбөргүй хийхээр байгаа. Энэ тодруулгыг авлаа. 


125.4.1, 139,3.1, 154.3.1 өргүй  байх гэдгийг өр, төлбөргүй байх. Өргүй байх, өр, төлбөргүй байх гэдэг ялгаа байна уу? Төлбөр гэдэг нь юу юм бэ? Чанарын ялгаа гарах гээд байна л даа. Болдбаатар.

Б.Болдбаатар: -125 дотроо 125-ын саяын нэмж байгаагаас бусад газраа өр, төлбөргүй байх гээд бүгдээрээ тэгсэн болохоор манайхан жигдлэх үүднээс өр, төлбөргүй байх гэсэн байна лээ. 


З.Энхболд: -125.4.1 бүтнээрээ ийм юм байна. Банк бусад хуулийн этгээд иргэнд шүүхийн шийдвэр тогтоогдсон төлбөл зохих зээл, барьцаа, батлан даалтын өргүй байх гэдгийг өр, төлбөргүй байх гэдгээр сольж гэж байгаа юм байна. Даваасүрэн гишүүн.


Ц.Даваасүрэн: -Зээлийн өр, төлбөргүй байх гэж явсан дээр байх. Зээлийн өр, төлбөргүй байх. Түүнээс биш шүүхийн шийдвэрээр тогтоогдсон зээлгүй байх гэж уншигдах гээд байна шүү дээ. Зээл гээд таслал хийчихсэн байгаа юм. Тийм юм байхгүй шүү дээ. Шийдвэрээр тогтоогдсон төлбөл зохих зээлийн өр гэж байна шүү дээ. Зээлийн өргүй байх, зээл, барьцаа, батлан даалтын зээлийн болон гэхгүй бол наадах чинь зээл нь тусдаа юм шиг уншигдаад байна шүү дээ. 


З.Энхболд: -Ердийн явж байгаа зээл бол хамаагүй шүү дээ. Байрны зээлийг чинь 20 жилээр авч байна. Тэр бол хамаагүй. Хугацаа хэтрээд шүүхийн шийдвэрээр төл гээд шийдвэр гарсан ийм юмны тухай ярьж байна шүү дээ. Тэр нь өөрөө зээл гэдэг хэлбэртэй байж болно, барьцаа гэдэг хэлбэртэй байж болно, батлан даалт гэдэг хэлбэртэй байж болно. Өр гэдгээрээ үлдсэн дээр байх, төлбөр гэхээрээ ингээд мянган асуулт  гарч ирээд байна. Хуучнаар нь авъя тэгэх үү? Зөвхөн өрөөрөө үлдлээ. Тэгж байна тэрийг илэрхийлж байна гэсэн үг. 


125.4.4 ял шийтгүүлж байсан бол ялтай байх хугацаа дуусаагүй; гэдгийг ял шийтгүүлж байсан бол ялгүй болсон буюу ялгүйд тооцогдсон байх. Зээл гэдэг нь өрийгөө агуулж байна тийм үү? Зээлийн гэдэг үг чинь өртэй байгааг хэлж байгаа. Батлан даалт гэдэг бол өр гэдгийг илэрхийлэхгүй, батлан даалтын өр гэдгээр явж байгаа. Эхлээд ял шийтгүүлж байсан гэдгээ дуусгая. Ял шийтгүүлж байсан бол ялтай байх хугацаа дуусаагүй. Ял шийтгүүлж байсан бол ялтай байх хугацаа дуусаагүй гэдэг нь хуучин Эрүүгийн хуулиар ял авсан хүмүүст тодорхой хугацаа үлдээгээд тэр  хугацаа нь дуусахаар ялтай байх хугацаа дууссан гэж үзээд байгаа юм уу?  Ял шийтгүүлж байсан бол ялтай байх хугацаа дуусаагүй энэ бол хуучин хуулийн заалт байхгүй юу.  Ял шийтгүүлж байгаагүй эсвэл Бакей гишүүн.


А.Бакей: -125.4 дүгээр заалт бол нэр дэвшигч нь хуульд заасан нийтлэг шаардлагаас гадна дараах шаардлагыг хангасан байна. Нэр дэвшигчид тавигдаж байгаа шаардлага байхгүй юу. Түүний нэг нь ял шийтгүүлж байгаагүй. Энэ бол ойлгомжтой. Залгаад эсхүл ял шийтгүүлж байсан бол ялтай байх хугацаа дуусаагүй гэдэг нь эсрэгээрээ бичигдчихсэн байсан байхгүй юу. Үүнийг ял шийтгүүлж байсан бол ялгүй болсон буюу ялгүйд тооцогдсон байх гэж  найруулж байгаа. Энэ нь зөв байхгүй юу. Хоёр дахь хэсэг нь зөв. Хоёр хэсэг нь орж байгаа юм. Тэр ойлгомжтой тэр таслалаас өмнө нь байж байгаа. Таслалын дараа ял, үгүй яалаа гэж дээ. 


З.Энхболд: -Нямдорж гишүүн.


Ц.Нямдорж: -Ял шийтгэлгүй, ялтайд тооцох хугацаа хоёр чинь шал хоёр өөр юм байгаа юм шүү. Яг батлагдсанаар нь наадах чинь явахгүй бол одоо өөр үгээр солих юм бол наана чинь бөөн будилаан болно шүү. Хэрвээ одоо байгааг нь өөрчлөх шаардлагатай гэх юм бол санал хураалт хийхээс өөр арга байхгүй шүү. Тэмээ, ямаа хоёр шиг өөр ойлголт шүү. Тэгэхээр Болдбаатар аа, яг яаж өргөн баригдсан юм бэ, эцсийн хэлэлцүүлэгт яг ямар үгээр орсон юм бэ түүгээрээ л дуусна наадах чинь буруу ч бай, зөв ч бай. Өөрчлөх гэж байгаа бол дахиж санал хураалтад оруул. 


З.Энхболд: -Биш ээ, ийм өгүүлбэр анх өргөн баригдаад хэлэлцүүлэг дуустал ингэж явсан юм байна. 125.4.4 ял шийтгүүлж байгаагүй, эсхүл ял шийтгүүлж байсан бол ялтай байх хугацаа дуусаагүй ийм өгүүлбэр байна. Ял шийтгүүлж байсан бол ялтай байх хугацаа дуусаагүй. Ял шийтгүүлж байгаагүй. Болдбаатар.


Б.Болдбаатар: -Анхнаасаа орж ирсэн төсөл дээрээ алдаатай байсан. Ер нь бүх нэр дэвшигчид ял шийтгүүлж байгаагүй, эсхүл ял шийтгүүлж байсан бол тэр ялтай байгаа хугацаа нь дууссан, эсхүл ялгүй болсон байх ийм байх томьёоллууд орсон байсан. Үүн дээр алдаа гараад ирсэн учраас манайхан энэ алдааг нь засах нь зүйтэй юм байна гэсэн байгаа. Ер нь өмнөх хуулиар ч гэсэн томьёо байгаа. Хуучин 2011 онд баталсан хуулиар 26.4.2-т ял шийтгүүлж байгаагүй, эсхүл ял шийтгүүлж байсан боловч Эрүүгийн хуулийн 78.2, 78.3-т заасны дагуу ялгүй болсон буюу ялгүйд тооцогдсон байх гэсэн ийм томьёолол байдаг байсан. Үүнийг ч авч тавихдаа техникийн алдаа гаргаад ялтай байх хугацаа нь дуусаагүй гээд ороод ирчихсэн байгаа. Тэгэхээр нөгөө бусад юмтайгаа зөрчилдөж байгаа гэсэн үг. Ерөнхийлөгчийнх дээр яг энэ томьёоллоороо байгаа засаж байгаа томьёоллоороо байж байгаа. 


З.Энхболд: -Тэгэхдээ ийм шүү дээ. Ял шийтгүүлж байсан хүн ялтай байх хугацаа нь дууссан бол нэр дэвшиж болно шүү дээ. Ял шийтгүүлж байгаагүй эсхүл гэдэг нь энэ хоёрын аль  нэгийг нь ханга гэсэн үг байхгүй юу. Нямдорж гишүүний саналаар юу ч өөрчлөхгүй гаргая гэж бодъё. Тэгж гаргая, одоогийн энэ редакцыг авахгүйгээр тэгвэл ял шийтгүүлж байгаагүй хүн дэвшинэ. Эсхүл ял шийтгүүлж байсан ч гэсэн ялтай байх хугацаа нь дууссан бол дэвшинэ. Дуусаагүй гэдгийг дууссан гэдгээр авч болж байна. Тэгэхээр Нямаагийн Энхболд гишүүн.

Н.Энхболд: -Би тэр хоёр дахь өгүүлбэрийнх нь хувьд алинаар ч байсан  хуулийн томьёоллоор аваад явахад болно гэж бодож байгаа юм. Ганцхан өмнө нь ял шийтгүүлж байгаагүй хүн дэвшинэ гээд бид нар болзол тавьчихлаа шүү дээ. Тэгэхээр урьд нь хорин жилийн өмнө жижиг хэргээр ял шийтгүүлээд нэг жил ял эдэлсэн хүн дэвшиж болохгүй болох нь байна шүү дээ. Яагаад вэ гэвэл энэ чинь ял шийтгүүлж байгаагүй гээд заачихсан байна шүү дээ. Гэтэл чи ял шийтгүүлж байсан юм байна шүү дээ гээд.


З.Энхболд: -Тэр хүнд дараагийн эсхүл гэдгийн дараагийн үг нь байгаа юм. Үгүй, дууссан гэдгээр авчихвал хаагдчихна. Тэгэхээр редакцын комиссын санал болгосон шинэ Эрүүгийн хуулиар энэ чинь бүр алга болж байгаа тийм үү? Энэ удаагийн сонгуульд үйлчлэхгүй. Түрүүчийн хуулийн текст бол одоогийн миний уншдаг тийм үү? Болдбаатар одоо хүчин төгөлдөр байгаа хуулиа унш даа.


Б.Болдбаатар: -Сая би уншсан заалт бол 2011 онд баталсан буюу одоо хүчингүй болчихсон өмнөх сонгуулийн хууль л даа. 26.4.2 дээр байгаа хуучин сонгуулийн хууль гэж ойлгож болно. Энэ дээр байгаа томьёолол бол ял шийтгүүлж байгаагүй, эсхүл ял шийтгүүлж байсан боловч Эрүүгийн хуулийн 78.2, 78.3-т заасны дагуу ялгүй болсон буюу ялгүйд тооцогдсон байх гэж ийм текст байгаа юм. Одоо байгаа төсөл дээр Ерөнхийлөгчид нэр дэвшигчид тавигдаж байгаа шаардлага буюу 139.3.4 дээр ял шийтгүүлж байгаагүй, эсвэл ял шийтгүүлж байсан бол ялгүй болсон буюу ялгүйд тооцогдсон байх гэдэг шаардлага байгаа. Орон нутгийн Хурлын сонгуульд нэр дэвшигчийн тавьсан шаардлага дээр мөн адил 154.3.4 дээр ял шийтгүүлж байгаагүй, эсхүл ял шийтгүүлж байсан бол ялгүй болсон буюу ялгүйд тооцогдсон байх гэсэн энэ томьёолол маань төсөл дээрээ ялтай байх хугацаа нь дуусаагүй гэдгээрээ буруу томьёологдоод ороод ирчихсэн байгаа. Тэгэхээр Их Хурлын сонгуульд нэр дэвшиж байгаа хүн Ерөнхийлөгчийнх дээр ч адилхан байх ёстой, орон нутгийн сонгуульд дэвшиж байгаа хүнтэй ч адилхан байх ёстой. Мөн хуучин байсан хуулийнхаа томьёололд ч гэсэн нийцэж байгаа заалт байгаад байгаа юм. Одоо өөрчилж байгаагаараа. Тэгэхгүй бол.


З.Энхболд: -Болдбаатар байж бай. Энэ бол ийм юм байна. Жигдрүүлэх үүднээс бид нар ийм редакц авах боломжтой. Бусад өмнөх  хуульд ямар байсан тэрийгээ хуулж бичсэн  хууль шүү дээ. Дээр нь Ерөнхийлөгчид нэр дэвших, орон нутагт дэвших хоёр дээр өөрөөр бичсэн байгаа бол түүнтэйгээ нийцүүлж болно. Энэ бол техникийн алдаа байхгүй юу. Түүний тулд найруулга дээр нэр томьёо жигдрүүлэх гэдэг эрх бид нарт байгаа юм. Тэгэхээр ингэе Болдбаатар аа. Ерөнхийлөгчид тавьдаг шаардлага, орон нутгийн сонгуульд тавьдаг шаардлагаа ийшээ хуулж бичье. Энэ өөрөө ганцаараа сондгойрчихсон юм уу? Чи микрофонд хэлээд байх. 


Б.Болдбаатар: -Яг л тэр Ерөнхийлөгчид тавигдаж байгаа орон нутгийн Хурлын сонгуульд нэр дэвшиж байгаа хүнтэйгээ адилхан шаардлагатайгаа л жигдрүүлж бичсэн байгаа юм. Одоо янзалж байгаагаараа. 


З.Энхболд: -Дэгийн тухай хуулиар найруулгаар авдаг заалтаа уншаад байх, жигдрүүлэх гэдгээрээ. 


Б.Болдбаатар: -Монгол Улсын Их Хурлын чуулганы хуралдааны дэгийн тухай хуулийн 53.2 дээр Улсын Их Хурлын дарга болон Тамгын газрын Ерөнхий нарийн бичгийн энэ хуулийн 53.1.1, 53.1.2-т заасны дагуу эцсийн найруулгыг хянахдаа түүний агуулга, бодлого, зарчмыг алдагдуулахгүйгээр зөвхөн найруулга, үг хэллэг, дэс дараалал бүтцийн шинжтэй засвар хийж болно гэсэн ийм заалт байгаа юм. 


З.Энхболд: -Адилхан байх ёстой шаардлага хоёр газар зөв байгаад нэг газар буруу болоод байгаа юм байна тийм үү?


Б.Болдбаатар: -Тийм, нэг газар буруу болоод байгаа юм. Техникийн алдаа гэж үзэж байгаа юм л даа. 


З.Энхболд: -Хүнийхээ бололцоог дээрдүүлж байгаа заалт учраас жигдлэхээр авлаа. 


125.4.5, 154.3.5, цэргийн жинхэнэ алба хаах гэдгийг цэргийн алба хаах. Жинхэнэ, жинхэнэ биш гэж байхгүй биз дээ тийм ээ? Цэргийн алба гэдэг энгийн үгээрээ явлаа. 125.5, 128.2.7, 128.3.6, 157.2.7, 157.3.6 хуулийн этгээдийн удирдах албан тушаалтан /эрх бүхий албан тушаалтан гэснийг хуулийн этгээдийн дарга, дэд дарга, захирал, дэд захирал нь гэж сольё гэж байна. Даваасүрэн гишүүн.


Ц.Даваасүрэн: -Энэ ингээд тодотгоод өгчихсөн байгаа юм. Удирдах албан тушаалтан дээр тодотгоод өгчихсөн байгаа юм. Тэгэхдээ энэ төрийн өмчтэй орон нутгийн болон төрийн өмчийн хуулийн этгээдээр ингээд дэд дарга, дэд захирлыг нь тодотгож өгч байна шүү дээ. Яагаад вэ гэхээр нэгдүгээр гарын үсэг зурдаг санхүүгийн эрх мэдэлтэй байгаа. Тийм орлогч нар байгаа шүү дээ. Тэгвэл төрийн жинхэнэ алба, төрийн үйлчилгээний алба дээр байгаа санхүүгийн гарын үсэг зурж байгаа дэд дарга  нарыг яах юм бэ? Нэгдүгээр гарын үсэг зурж байгаа шүү дээ. Хаана байгаа юм бэ? Дээдэх дээрээ удирдах албан тушаалтан гэдэг нь засагдаагүй байгаа юм. Зөвхөн орон нутгийн болон төрийн өмчит оролцоотой хуулийн этгээдийнх дээр та нар удирдах албан тушаалтан гэдгийг ингэж дарж тодруулж өгөөд байна шүү дээ. Тэгэхээр төрийн үйлчилгээний удирдах албан тушаалтан дээр яах юм бэ? Тэгэхээр харин наана чинь нэлээн үүн дээр ингэж тодотгож өгсөн шиг асуудлууд гарах юм биш биз дээ. Яагаад вэ гэхээр үүнийг нь тодотгоод, үүнийг тодотгоогүй юм бэ гэж би асуугаад байгаа юм л даа. Тодотгохдоо нэгдүгээр гарын үсэг зурдаг, санхүү захиран зарцуулдаг хүмүүс дээр гэж ойлголоо. Тэгвэл төрийн үйлчилгээ дээр  нь яагаад өргөн байгаа юм бэ? 


З.Энхболд: -Сургуулийн захирал, эмнэлгийн дарга хоёр дэвшвэл энэ шаардлага хамрахгүй гэж хэлээд байгаа юм уу тийм ээ? 


Ц.Даваасүрэн: -Удирдах албан тушаалтан гэхээр чинь өргөн болно шүү дээ.


З.Энхболд: -Төрийн жинхэнэ болон төрийн үйлчилгээний албаны удирдах албан тушаалтан байж л байна шүү дээ. 


Ц.Даваасүрэн: -Доор нь удирдах албан тушаалтан гэдгийг дараад дэд гээд яасан байгаа биз дээ? Тэгээд дээрээ яагаад нарийсгаагүй юм бэ гээд байгаа юм.


З.Энхболд: -Орон нутгийн өмчтэй дээр бол тодорхой биччихсэн байна тийм үү?


Ц.Даваасүрэн: -Төрийн үйлчилгээ, төрийн жинхэнэ алба дээр удирдах албан тушаалтныг орлогчийг нь оруулаагүй юм бэ, тэгвэл ингэж тодотгох шаардлага байхгүй шүү дээ.


З.Энхболд: -Төрийн үйлчилгээ дээр тэрийг өөр газар бичсэн үү Бакей гишүүн ээ? Бакей гишүүн.


А.Бакей: -Би товчхон тайлбар хэлье. Энэ хуулийн этгээдийн хувьд бол дурдсан олон заалт байна шүү дээ, 125.5, 128.2.7, 128.3.6, 157.2.7, 157.3.6 гээд энэ таван заалт дээр удирдах албан тушаалтан гээд биччихсэн байхгүй юу. Тэгсэн мөртлөө 154.4-д  маш тодорхой заасан хуулийн этгээд дээр дарга, дэд дарга, захирал, дэд захирал. Тэгэхээр жигдлээд ингэж оруулж байгаа үүний хувьд бол. Төрийн үйлчилгээний албаны удирдах албан тушаалтан гэдэг дээр анхнаасаа ингээд орчихсон учраас үүнийг хөндөөгүй. Гэхдээ үүн дээр Төрийн албаны зөвлөл бол удирдах албан тушаалтан гэдэг дээрээ хэн хамаарагдах вэ гэдгээ тодорхойлж юу гаргах байх. Тэнд мэдээж мөрдөж байгаа дүрэм журам байгаа. Орно, орохгүй. Төрийн албаны зөвлөл холбогдох хууль, мөрдөж байгаа хууль эрхийн актад тулгуурлаад тайлбар гаргаж өгөх байх. 

З.Энхболд: -Төрийн албаны хууль дээр төрийн захиргаа, төрийн үйлчилгээний удирдах нь илүү тодорхой байдаг учраас түүгээр нь авчихсан. Төрийн өмчтэй аж ахуй нэгжүүдийнх нь тодорхойгүй учраас илүү тодруулж өгч байгаа юм. Ингэж ойлгоод энэ редакцыг авъя. 

129.2 бичиг баримтыг гэдгийг  баримт бичгийг үүнийг бүх газар солино гээд биччихгүй яасан юм бэ? Би үүнийг дөрөв дэхээ уншиж байна. Үүнийг авлаа. 

131.2 тогтоогдвол гэдгийг тогтоогдсон бол болох уу?

132.3, 132.4, 137.1, 137.2 зуун хувь гэж үсгээр бичсэнийг 100 хувь  гэж тоогоор болгож байна. Үүнийг авлаа. 132.6, 137.4 заасныг тус баримтална. гэснийг заасныг  баримтална. Үүнийг авлаа.

134.1.1 ,-ыг /таслалыг/ бөгөөд гэдэг үгээр сольж байна. Авах уу? Бөгөөд дээр үү? Бөгөөд авчихлаа. 


137.1-137.4 дотор байгаа Нам, эвслийн нэр дэвшигчийн гэдгийг “Улсын Их Хурлын гишүүний” гэж солих юм байна. Энэ болж байна уу? Үүнийг жигдрүүлж байгаа юм байна. Авлаа. 


132.6 132.4 гэдгийг 132.3, 132.4 гэж солих юм байна. Энэ техникийн чанартай юу? Техникийн чанартай дугаарлалтыг авлаа. 137.4 дээр байгаа 137.2 гэдгийг 137.1, 137.2 гэдгээр солилоо. 137.6.3, 150.1.2, 164.3.3 дээр нас нөгчсөн гэдэг үгийг нас барсан гэдгээр сольё гэж байна, болох уу? Болж байна уу тийм ээ? Авлаа. 

142.7 дээр байгаа нэр дэвшигчийг татан гаргах  гэдэг үгийг нэр дэвшигчийг  татах авлаа.

143.1.5 01 дүгээр сарын 01-ний гэдгийг нэгдүгээр сарын нэгний гэдэг үгээр бичсэн байна. Авах уу? 


152.2 4 гэдэг тоогоор байсныг дөрвөн гэдэг үгээр сольж байна. Дөрвөн биш дөрөв гэдэг үгээр солилоо. 154.6-г нөгөө намаас тус тус хориглоно гэдгийг өөр намаас хориглоно гэдгээр сольё гэж байна. Өөр намаас гэдэг нь зөв юм байна. Үүнийг авлаа.

157.2.4-ийн цифрээр байгаа 1 гэдэг цифрийг нэг гэдэг үгээр солилоо. 


161.4 Аймаг, сум, дүүргийн гэдгийг Аймаг, нийслэл, сум, дүүргийн гэж солилоо. 


165.3 эс үйлдэхүй гэдгийг эс үйлдэл гэдгээр солилоо. Эс үйлдэл гэдгээр дөрөв биш дөрвөн байна уу?  152.2-ын 4 гэдэг цифрийг дөрвөн гэдэг үгээр солилоо.  Эс үйлдэхүй, эс үйлдэл хоёрын хооронд ямар ялгаа байна вэ Бакей гишүүн ээ?


А.Бакей: -Тамгын газрынхан хэл дээ. 


З.Энхболд: -Болдбаатар. Лүндээжанцан гишүүнийх зөв юм чинь энэ редакцыг авахаа болилоо. Ерөнхий жишгээрээ явъя. 

5.1.6, 28.1, 29.4, 32.1.2, 38.2.10, 38.2.12, 43.4, 53.1, 108.1, 110.1, 113.1, 165.1 дээр тухай хууль тогтоомж гэдэг үгийн “тухай” гэдэг үгийг нь авч байна хууль тогтоомж гэдгээрээ, авах уу? Үүнийг авлаа. Гончигдорж гишүүн.

Р.Гончигдорж: -Түрүүн 25.5 байна шүү дээ төрийн жинхэнэ болон төрийн үйлчилгээний албаны удирдах албан тушаалтан гэхээр юу гэж ойлгож байна вэ гэхээр төрийн жинхэнэ албаны үйлчилгээний албаны удирдах албан тушаалтан. Түүнээс төрийн жинхэнэ албан хаагч дэвшиж болохоор болчихсон байгаа юм. Дэвшихгүй шүү дээ. Тийм учраас үүнийг төрийн жинхэнэ албан хаагч, албан тушаалтан болон төрийн үйлчилгээний удирдах албан тушаалтан гэхгүй бол болон гэдэг нь байгууллагаа зэрэгцүүлчихсэн байхгүй юу. Төрийн жинхэнэ болон төрийн үйлчилгээний албан байгууллага. 225 тийм учраас бид нар төрийн жинхэнэ албан хаагч бол чөлөөлөгдөж дэвшинэ тийм биз дээ. Харин үйлчилгээний албаны удирдах албан тушаалтнууд нь хамаарна тийм биз дээ. Тэгэхээр та нар үүнийгээ унш даа. Төрийн жинхэнэ болон төрийн үйлчилгээний албаны гэж байгаа юм. Тийм болсон байгаа биз. Тийм учраас төрийн жинхэнэ албан тушаалтан болон төрийн үйлчилгээний удирдах албан тушаалтан. Үндсэн хуулийн зөрчил гарлаа гээд тэгээд оруулахдаа бид нар яг үүнийг төрийн үйлчилгээний албан доор удирдах албан тушаалтан, захиргааны болон жинхэнэ дээр бүгд гарах ёстой гэсэн байхгүй юу. Тэгсэн. Угаасаа тэгж ирсэн. 

З.Энхболд: -125.5 дээр үг хэмнээд ингэсэн юм байна. Төрийн жинхэнэ болон гэдэг үгээр холбохоор одоо төрийн жинхэнэ албан тушаалтан гэж уншигдаж болж байна гэсэн үг. Тийм тодотгол нэмэх хэрэггүй байхгүй юу. Энэ чинь угаасаа дотор нь байна. Та ингээд уншаад үз. Төрийн жинхэнэ болон төрийн үйлчилгээний албаны удирдах албан тушаалтан гэдэг үг байна шүү дээ. Тэгэхээр би үүний болон гэдгийг нь хаяхаар төрийн жинхэнэ албан тушаалтан гэж уншигдаж байгаа юм. Тэгэхээр төрийн жинхэнэ албан хаагч бүгд орох байхгүй юу. 

Р.Гончигдорж: -Үүн дээр болон гэдэг үгийг байгууллага руугаа холбогдоно шүү.

З.Энхболд: -Яамны мэргэжилтэнд тавьдаг шаардлага чинь 6 сар хуучин байсан байхгүй юу. 

Р.Гончигдорж: -ТЗ гэдгээр цалинждаг хүмүүс бүгд орохгүй шүү дээ. ТҮ-ийн удирдах албан тушаалтан орох байхгүй юу. 

З.Энхболд: -Тэмүүжингийн сүүлд гарсан хууль юу гэж гарсан юм бэ Бакей гишүүн?

А.Бакей: -Энэ угаасаа Төрийн албаны тухай хуульд төрийн жинхэнэ албан хаагч буюу төрийн захиргааны болоод төрийн тусгай албан хаагч бол сонгуульд орох болбол сонгуулийн жилийн 01 дүгээр сарын 01-нээс ажлаасаа чөлөөлөгдөх ёстой. Одоо хүчин төгөлдөр мөрдөж байгаа Төрийн албаны хууль дээр байгаа заалт. Энэ дээр болон гэдгээр үг хэмнэх үүднээс тийм маягтай гарсан байна. Тийм учраас болон гэдгийн оронд төрийн жинхэнэ албан хаагч болон гээд тэгээд явахад болж байгаа юм. Одоо мөрдөж байгаа Төрийн албаны хуульд нийцүүлж жинхэнэ албан хаагч гээд нэмэхэд боллоо. 

З.Энхболд: -125.5-ын төрийн жинхэнэ гэдгийн ард албан хаагч гэдэг үг нэмэхийг зөвшөөрч байна уу? Тэгээд болон гэдэг үгийг таслал, албан хаагч гэдэг үг нэмсэн учраас болон гэдэг үг хэрэггүй болж байна. Тэгвэл би ингээд заслаа шүү. 125.5-ын төрийн жинхэнэ гэдэг үгийн дараа албан хаагч гэдэг үг нэмээд болон гэдэг үгээ таслалаар сольё. Тэгэхээр ингэж уншигдана. Төрийн жинхэнэ албан хаагч, төрийн үйлчилгээний албаны удирдах албан тушаалтан гээд явна. Болж байна уу? Болохгүй байна уу? Нямаагийн Энхболд гишүүн.

Н.Энхболд: -Сая бид нар Сонгуулийн дөрвөн хууль ярьсан шүү дээ. Тэмүүжин, Баасанхүү, Сундуйн Батболд, Бурмаагийнх гээд. Тэмүүжиний хуулийг түрүүнд нь яриад шийдчихсэн. Тэр хуулийн үзэл агуулгатай энэ нийцэж байх ёстой. Түүнтэй нь нийцэж байх ёстой гэдгийг маргаан гарвал бид нарын түрүүчийн баталсан тэр Сонгуулийн тухай хуульд орсон нэмэлт, өөрчлөлтийн агуулгаар гарна гэдгээ яриад протоколд тусгачих. 
 

З.Энхболд: -Нямаагийн Энхболд гишүүний үгийг протоколд тусгаад хэрэглээд явъя. Нөгөө телевизийг яах юм бэ? Бакей гишүүн ээ, телевизийн холбоо гомдол гаргасан.

А.Бакей: -Энэ хуулийн 82.5 дээр байгаа. 82.5 бол сурталчилгааны төлбөртэй нэвтрүүлгийн нийт хугацаа нь хоногт нэг цаг /60 минут/-аас илүүгүй байна гэж байгаа юм. Энэ бол сонгуулийн хэлбэр тус бүр дээр хамаарах заалт. Өөрөөр хэлбэл нийтлэг заалт. Тэгэхээр жишээ нь, хэрвээ Улсын Их Хурлын сонгууль тусдаа, нийслэл, аймгийн сонгууль тусдаа явагдах байсан бол тус бүрт нэг цаг гэсэн үг. Хамтдаа явж байгаа нөхцөлд үүнийг 1+1, 2 цаг гэж ойлгоно гэж үзэж байгаа юм. Протоколд тусгуулъя.

З.Энхболд: -Хоёр сонгууль зэрэг явахаар 30 минут болж буураад байгаа юм. Тэгэхээр хууль чинь угаасаа нэг цагийг явуул гэж хэлсэн. Бүх юм чинь хоёр дахин буурах болоод байгаа учраас протоколд Бакей гишүүний саяын уншсанаар ойлгоод, Орон нутгийн сонгууль нэг цаг гэсэн үг. Тийм маягаар Сонгуулийн ерөнхий хороо хуулийг  хэрэглэнэ шүү. Түүнтэй санал нийлж байна уу?     

А.Бакей: -Нийлж байна.

З.Энхболд: -Бүгдээрээ санал нийлж байгаа юм байна.     

А.Бакей: -Бас ганц юм байна. 

З.Энхболд: -Бакей гишүүн дахиад. 

А.Бакей: -Саяын 154.4 байна шүү дээ. Саяын заалт. Тэр дээр орон нутгийн гэдэг дээр нийслэл, аймгийн сонгууль мэдээж хамрагдаад байгаа. Давхар сум, дүүргийнх хамрагдаад байгаа юм.  Тэгэхдээ бид Байнгын хороон дээр ярихдаа ер нь орон нутгийн Хуралд нэр дэвшигч бол төрийн албан хаагч бол 3 сарын өмнө ажлаас чөлөөлөгдсөн байх ёстой гэж ярьж байсан юм. 3 сарын өмнө гэдэг нь сум, дүүрэг дээр болохоор 10 дугаар сарын сүүлийн хагаст явагдана гэвэл 7 дугаар сард чөлөөлөгдөх, Улсын Их Хуралтай хамт явагдаж байгаа аймгийн, нийслэлийн хувьд бол 4 сарын 01-нээс чөлөөлөгдөж байгаа. Тийм учраас Засгийн газарт Төрийн албаны тухай хуульд өөрчлөлт оруулахаар нэр бүхий гишүүд санал өгсөн байгаа. Сум, дүүргийн Төлөөлөгчдийн хувьд бол 3 сарын өмнө ажлаас чөлөөлөгдөнө гэдгийг протоколд тэмдэглүүлэх нь зүйтэй гэж үзэж байна. 

Дараагийн бас нэг.

З.Энхболд: -Хууль тэгж гарсан. Тэгэхдээ сум, дүүргийнх нь 4 дүгээр сарын 01-нд чөлөөлөгдөхөөр юм шиг буруу ойлгогдоод байгаа юм. Тэрийг засах арга нь бас Төрийн албаны хуульд өөрчлөлт оруулах замаар засах боломжтой.   

А.Бакей: -Тийм. Бас нэг санал байна даргаа. Дараагийн санал бол 134.1.5 дээр 134.1.5 дээр бол шаардлагагүй тайлбар байгаа. Энэ тайлбарыг хасахыг санал болгож байна. Хууль дотор тайлбар.         


З.Энхболд: -Нямаагийн Энхболд гишүүн.  


Н.Энхболд: -Хууль эхнээсээ орж ирэхдээ хүний нэр дугуйлна гэсэн агуулгаар орж ирсэн байхгүй юу, жагсаалтаар пропорциональ хэсэг дээр. Тэгээд хүний нэр дугуйлбал хэн олон санал авсан хүн маань дээр нь эрэмбэлэгдэнэ гэсэн агуулгатай заалт байсан. Нэгэнт хүний нэр дугуйлахаа болиод намаа дугуйлах болохоор хүн дээш доошоо орох тухай асуудал байхгүй болж байгаа юм. Тэр тухай тайлбар нь энэ дээрээ үлдчихсэн. Тэрийг нь зүгээр хасаад хаях хэрэгтэй. Утгагүй болсон.               
    


З.Энхболд: -Тэр тайлбар утгаа алдсан учраас жигдлэх гэдгээр утга агуулгын логикийн зөрчилгүй хууль гаргах гэдэг заалтаараа тэр тайлбар хасагдлаа. Болсон уу? Сүүлийн редакцыг бүтэн цаг уншив уу? Хоёр цаг. Цаг хугацаанд хавчигдаж хийсэн юм чинь ингээд түүхий болчих гээд байна. Гишүүд баярлалаа. Үдээс хойш хуралдаан байхгүй. Гишүүний асуулгатай 7 хоног байгаа. Асуулгатай гишүүд асуулгаа хойшлуулах хүсэлт ирүүлсэн учраас үдээс хойших хуралдаан байхгүй. Даргын зөвлөлөө одоо хийх үү, хоолны дараа хийх үү? 14 цагаас хийе. 30 минут хоолоо идээд. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 
                                                      М.НОМИНДУЛАМ
                     


